
ЈƏҺЈАНЫН МҮЖДƏСИ

Озəлдəн Кəлам мөвчуддур

1:1 ƏЗƏЛДƏН Кəлам мөвчуддур; Кəлам Аллаһда олуб вə Кəлам

Аллаһ олуб. 2 О əзəлдəн Аллаһда олуб. 3 һəр шеј Онун васигəсилə

јаранды вə јаранан шејлəрин һеч бири Онсуз јаранмады. 4 һəјат онда

олуб, һəјат исə инсанларын нуру олуб. 5 Нур гаранлыгда парлајыр вə

гаранлыг ону дəрк етмəмишдир. 6 Аллаһ тəрəфиндəн көндəрилмиш

бир адам ортаја чыхды, онун ады Јəһја иди. 7 Бу адам шəһадəт үчүн

кəлди ки, Нур һагда шəһадəт етсин вə бүтүн инсанлар Онун

васитəси илə иман етсинлəр. 8 О, Нур дејилди, анчаг Нур һагда

шəһадəт етмəк үчүн көндəрилмишди. 9 Дүнјаја кəлəн, һəр инсаны

нурландыран һəгиги Нур вар иди. 10 Дүнјада иди вə дүнја Онун

васитəсилə јаранды, амма дүнја Ону танымады. 11 Өз јурдуна кəлди

вə Өз халгы да Ону гəбул етмəди. 12 Ону гəбул едəнлəрин

һамысына, Онун адына иман едəнлəрə исə Аллаһын оғуллары олмаг

һаггыны верди. 13 Онлар нə гандан, нə бəшəр ирадəсиндəн, нə дə

киши истəјиндəн, анчаг Аллаһдан доғулдулар. 14 Кəлам бəшəр олуб

лүтф вə һəгигəтлə долу олараг арамызда сакин олду; биз дə Онун

иззəтини, Атанын ваһид Оғлунун иззəтини көрдүк. 15 Јəһја Онун

һаггында шəһадəт етди вə нида едиб деди: «"Мəндəн сонра Кəлəн

мəндəн даһа јүксəк мəртəбəдəдир, чүнки мəндəн əввəл мөвчуд иди",

— дедијим, Будур.» 16 Онун долғунлуғундан һамымыз лүтф үзəринə

лүтф алдыг. 17 Чүнки Муса васитəсилə Мүгəддəс Ганун

верилмишди; Иса Мəсиһ васитəсилə лүтф вə һəгигəт кəлди. 18

Аллаһы һеч бир заман кимсə көрмəмишдир; Ону таныдан, Атанын

гучағында олуб Өзү Аллаһ олан ваһид Оғулдур. Јəһја Пејғəмбəрин

зүһуру 19 Јəһуди идарəчилəр Јəһјадан: «Сəн кимсəн?» — дејə

сорушмаг үчүн Јерусəлимдəн каһинлəрлə левилилəри

көндəрдиклəри заман, Јəһјанын шəһа-дəти будур; 20 Јəһја ачыг

данышды, инкар етмəди, ачыгча: «Мəн Мəсиһ дејилəм», — деди. 21

Ондан сорушдулар: «Бəс сəн кимсəн? Илјассанмы?» О деди:



«Дејилəм.» «Көзлəнилəн Пејғəмбəрсəнми?» О исə чаваб верди:

«Хејр.» 22 Она дедилəр: «Бəс сəн кимсəн? Бизи көндəрəнлəрə чаваб

верəк дејə, өз һаггында нə дејəрсəн?» 23 Одеди: «Мəн Јешаја

пејғəмбəрин дедији кими "Рəббин јолуну дүзəлдин!" дəјə сəһрада

нида едəнин сəсијəм.» 24 Көндəрилəнлəр исə фəрисејлəрдəн идилəр.

25 Јəһјадан: «Əкəр сəн нə Мəсиһ, нə Илјас, нə дə көзлəнилəн

Пејғəмбəр дејилсəнсə, бəс нə үчүн вəфтиз едирсəн?» — дејə

сорушдулар. 26 Јəһја чавабында онлара деди: «Мəн су илə вəфтиз

едирəм; амма аранызда бир Нəфəр вар ки, сиз Ону танымырсыныз.

27 Мəндəн сонра кəлəн Одур. Мəн Онун чарығынын бағыны ачмаға

белə лајиг дејилəм.» 28 Бу əһвалат Иордан чајынын о тајында,

Бејтаварада, Јəһјанын вəфтиз етдији јердə баш верди.

Аллаһ Гузусу

29 Ертəси күн Јəһја, онун јанына кəлмəкдə олан Исаны көрдүкдə

деди: «Будур, дүнјанын күнаһыны арадан галдыран Аллаһ Гузусу! 30

"Мəндəн сонра бир Адам кəлир ки, мəндəн даһа јүксəк

мəртəбəдəдир, чүнки мəндəн əввəл мөвчуд иди", — дедијим Будур.

31 Мəн Ону танымаздым; амма су илə вəфтиз едəрəк кəлдим ки, О,

Исраилə заһир олсун.» 32 Јəһја шəһадəт едиб деди: «Руһун көјдəн

көјəрчин кими ендијини вə Онун үзəринə гондуғуну көрдүм. 33 Мəн

Ону танымаздым, амма су илə вəфтиз етмəк үчүн мəни Көндəрəн

мəнə деди: "Кимин үзəринə Руһун ениб галдығыны көрсəн,

Мүгəддəс Руһла вəфтиз едəн Одур." 34 Мəн дə көрүб: "Аллаһын

Оғлу Будур", — дејə шəһадəт етдим.»

Исанын илк шакирдлəри

35 Ертəси күн Јəһја јенə шакирдлəриндəн икиси илə дурмушду. 36

Иса кəзишəркəн Јəһја Она бахыб деди: «Будур Аллаһын Гузусу!» 37

һəр ики шакирд онун сөзлəрини ешидиб Исанын ардынча кетди. 38

Иса чеврилиб шакирдлəрин Онун ардынча кəлдиклəрини көрүб

онлара: «Нə ахтарырсыныз?» — деди. Она дедилəр: «Рабби,



(тəрчүмəси "Мүəллим" демəкдир) Сəн һарада јашајырсан?» 39 Иса

онлара деди: «Кəлин, көрəрсиниз.» Онлар кедиб Исанын һарада

јашадығыны көрдүлəр вə о күн Онунла галдылар. Тəхминəн онунчу

саат иди. 40 Јəһјанын сөзлəрини ешидиб, Исанын ардынча кедəн ики

адамдан бири Шимон Петерин гардашы Андреј иди. 41 О, биринчи

олараг өз гардашы Шимону тапыб она: «Биз Мəсиһи (тəрчүмəси

Христос, јə'ни "Мəсһ едилмиш") тапдыг», — деди. 42 Ону Исанын

јанына кəтирди. Иса Петерə бахыб деди: «Сəн Јунис оғлу

Шимонсан, сəн Кефа (тəрчүмəси Даш демəкдир) адланачагсан.» 43

Ертəси күн, Иса Галилејаја кетмəк истəди вə Филипи тапыб она:

«Ардымча кəл», — деди. 44 Филип дə Андреј илə Петерин шəһəри

олан Бејтсајдадан иди. 45 Филип Натанели тапыб она деди: «Биз

Мусанын Мүгəддəс Ганунда һаггында јаздығы, пејғəмбəрлəрин дə

бəһс етдији Јусиф оғлу Назаретли Исаны тапдыг.» 46 Натанел она

деди: «Назаретдəн јахшы шеј чыхармы?» Филип дə она: «Кəл, өзүн

бах», — деди. 47 Иса Натанели Өз јанына кəлəн көрдүкдə онун

һаггында деди: «Будур, дахилиндə һијлə олмајан һəгиги бир

исраилли!» 48 Натанел Она: «Сəн мəни һарадан таныјырсан?» —

деди. Иса чаваб вериб она деди: «Филип сəни чағырмаздан габаг

сəни əнчир ағачынын алтында көрдүм.» 49 Натанел Она чаваб

верди: «Рабби, Сəн Аллаһын Оғлусан, Сəн Исраилин һөкмдарысан!»

50 Иса чаваб вериб она деди: «Сəнə: "Сəни əнчир ағачынын алтында

көрдүм", — дедијим үчүнмү инанырсан? Сəн бунлардан даһа бөјүк

ишлəр көрəчəксəн.» 51 Вə она деди: «Доғрусуну, доғрусуну сизə

дејирəм: Артыг көјүн ачылдығыны вə Аллаһын мəлəклəринин Инсан

Оғлу үзəринə ениб галхдыгларыны көрəчəксиниз.»

Исаиын илк əламəти (мө 'зүзəси)

2:1 ҮЧҮНҸҮ күн Галилејанын Гана кəндиндə тој вар иди; Исанын

анасы да орада иди. 2 Иса илə шакирдлəри дə тоја

чағырылмышдылар. 3 Шəраб түкəнəндə Исанын анасы Она деди:

«Шəраблары јохдур.» 4 Иса она деди: «Ај арвад, мəнə вə сəнə нə?



Вахтым һəлə кəлмəјиб.» 5 Анасы нокəрлəрə деди: «Сизə нə десə, ону

един.» 6 Јəһудилəрин тəмизлəнмə адəти үзрə, орада һəр бири ики-үч

өлчү тутан алты даш күп вар иди. 7 Иса нөкəрлəрə деди: «Күплəри

су илə долдурун.» Күплəри ағызларына гəдəр долдурдулар. 8 Сонра

нөкəрлəрə деди: «Инди судан көтүрүб зијафəтə башчылыг едəнə

апарын.» Онлар да апардылар. 9 Зијафəтə башчылыг едəн, шəраба

чеврилмиш сују даддығы заман онун һарадан олдуғуну билмəди,

буну јалныз сују кəтирмиш нокəрлəр билирдилəр. Зијафəтə

башчылыг едəн бəји өз јанына чағырыб онадеди: 10 «һəр бир адам

јахшы шəрабы əввəл, адисини исə шəраб чох ичилдикдəн сонра

верир, сəн исə јахшы шəрабы индијə сахламысан.» 11 Иса бу илк

əламəтини Галилејанын Гана кəндиндə ичра етди вə иззəтини

көстəрди. Шакирдлəри дə Она иман кəтирдилəр.

Иса сагычылары мə'бəддəн говур

12 Бундан сонра Иса анасы, гардашлары вə шакирдлəри илə бəрабəр

Кефернаһума кетди; вə орада бир нечə күн галды. 13 Јəһудилəрин

пасха бајрамы јахынлашырды; Иса да Јерусəлимə кетди. 14

Мə'бəддə өкүз, гојун вə көјəрчин сатанлар илə сəррафларын

отурдугларыны көрдү. 15 Ипдəн бир гамчы дүзəлдиб һамысыны

гојунлар вə өкүзлəрлə бəрабəр мə'бəддəн говду; сəррафларын

пулларыны дағытды вə масаларыны чевирди; 16 Вə көјəрчин

сатанлара деди: «Бунлары бурадан рəдд един! Атамын евини алвер

евинə дөндəрмəјин!» 17 Шакирдлəри дə: «Сəнин евин үчүн

көстəрдијим гејрəт мəни јахыбјандырачаг», — дејə јазылмыш

олдуғуну хатырладылар. 18 Буна јəһудилəр чаваб олараг Она

дедилəр: «һансы əламəтлə бизəсүбут едəрсəн ки, белə һəрəкəт етмəјə

Сəнин сəлаһијјəтин чатыр?» 19 Иса чаваб вериб онлара деди: «Бу

мə'бəди дағыдын, Мəн ону үч күндə јенидəн гурум.» 20 Јəһудилəр

дедилəр: «Бу мə'бəд гырх алты илə тикилиб, сəн ону үч күндəми

гурачагсан?» 21 Иса исə мə'бəд дедикдə Өз бəдəнини нəзəрдə

тутурду. 22 Иса өлүлəрдəн дирилдији заман, шакирдлəри Онун бу



сөзлəри сөјлəмиш олдуғуну хатырладылар, вə Мугəддəс Јазылара вə

Исанын дедији сөзə иман кəтирдилəр. 23 Пасха бајрамында

Јерусəлимдə икəн көстəрдији əламəтлəри көрəнлəрин чоху Онун

адына иман кəтирдилəр. 24 Иса исə Өзүнү онлара əманəт етмəди,

чүнки бүтүн инсанлара бəлəд иди. 25 Вə инсан һаггында кимсəнин

шəһадəт етмəсинə еһтијачы јох иди, чүнки инсанын ичиндə нə

олдуғуну Өзү билирди.

Иса илə Накдимон

3:1 ФƏРИСЕЈЛƏРДƏН олан Накдимон адлы бир јəһуди рəиси вар

иди. 2 О, кечə Исанын јанына кəлиб деди: «Рабби! Сəнин Аллаһ

гəрəфиндəн кəлмиш бир Мүəллим олдуғуну билирик, она көрə ки,

Аллаһ онунла олмадыгда кимсə Сəнин көстəрдијин əламəтлəри ичра

едə билмəз.» 3 Иса чаваб вериб она деди: «Доғрусуну, доғрусуну

сəнə дејирəм: Бир кимсə јенидəн доғулмаса, Аллаһын Сəлтəнəтини

көрə билмəз.» 4 Накдимон Она деди: «Бир адам гоча икəн нечə

доғула билəр? Мəкəр о, икинчи дəфə анасынын бəтнинə кириб

доғула билəр?» 5 Иса чаваб верди: «Доғрусуну, доғрусуну сəнə

дејирəм: Бир кимсə судан вə Руһдан доғулмаса, Аллаһын

Сəлтəнəтинə кирə билмəз. 6 Бəдəндəн доғулан бəдəндир, Руһдан

доғулан руһдур. 7 Сəнə: "Јенидəн доғулмалысыныз", — дедијимə

тəəччүблəнмə. 8 Јел истəдији јердə əсəр, онун сəсини ешидəрсəн,

лакин һарадан кəлиб, һараја кетдијини билмəзсəн; Руһдан доғулмуш

һəр адам да белəдир.» 9 Накдимон чавабында Она деди: «Бу шејлəр

нечə ола билəр?» 10 Иса чаваб вериб она деди: «Сəн Исраилин

мүəллими ола-ола бу шејлəри билмирсəнми? 11 Доғрусуну,

доғрусуну сəнə дејирəм: Биз билдијимизи дејирик, көрдүјүмүзə

шəһадəт едирик; вə Бизим шəһадəтимизи гəбул етмирсиниз. 12 Сизə

јердəки ишлəр һагда дедиклəримə инанмадығыныз бир һалда,

көјдəкилəрдəн бəһс етсəм нечə инана чагсыныз? 13 Көјдəн енмиш

Инсан Оғлундан башга һеч ким көјə галхмамышдыр, көјдə олан да

Одур. 14 Мусанын сəһрада иланы јухары галдырдығы кими, белəчə



дə Инсан Оғлу јухары галдырылмалыдыр ки, 15 Она иман

едəнлəрин һеч бири һəлак олмасын, һамысынын əбəди һəјаты олсун.

16 Чүнки Аллаһ дүнјаны елə севди ки, ваһид Оғлуну оиа верди; буну

она көрə етди ки, Она иман едəнлəрин һеч бири һəлак олмасын,

һамысынын əбəди һəјаты олсун. 17 Чүнки Аллаһ Өз Оғлуну дүнјаја

она көрə көндəрмəмишдир ки, О, дүнјаја һөкм етсин. Амма она көрə

көндəрмишдир ки, дүнја Онун васитəсилə хилас едилсин. 18 Она

иман едəн мəһкум олунмур; иман етмəјəн исə габагчадан мəһкум

олунмушдур, чүнки Аллаһын ваһид Оғлунун адына иман

етмəмишдир. 19 Вə һөкм она көрəдир ки, дүнјаја нур кəлди вə

инсанлар гаранлығы нурдан чох севдилəр, чүнки əмəллəри пис иди.

20 һəр пислик едəн, нура нифрəт едəр вə əмəллəри ашкара

чыхмасын дејə нура доғру кетмəз. Чүнки əмəллəри писдир. 21

һəгигəтə əсасəн һəрəкəт едəн исə, өз əмəллəринин Аллаһа əсасəн

ишлəнмиш олдуғу бəлли олсун дејə нура кəлир.»

Јəһјанын шəһадəти

22 Бундан сонра Иса вə шакирдпəри Јəһудеја дијарына кəлдилəр вə

Иса онларла орада галыб вəфтиз едирди. 23 Јəһја да Шалем

јахынлығында Ајнонда вəфтиз едирди, чүнки орада бол су вар иди;

вə инсанлар кəлиб вəфтиз олурдулар. 24 Јəһја һəлə зиндана

атылмамышды. 25 Бу арада Јəһјанын шакирдлəри илə бə'зи

јəһудилəр арасында пак олма һаггында мүбаһисə галхды. 26 Онлар

Јəһјанын јанына кəлиб дедилəр: «Рабби! Иорданын о тајында

сəнинлə олан вə һаггында шəһадəт етдијин Адам инди вəфтиз едир

вə һамы Онун јанына кəлир.» 27 Јəһја чавабында деди: «Инсан өзүнə

көјдəн верилмəдији һалда, һеч бир шеј ала билмəз. 28 "Мəн Мəсиһ

дејилəм, анчаг Ондан габаг көндəрилмишəм", — дедијим сөз үчүн

сиз өзүнүз мəнə шаһидлик едə билəрсиниз. 29 Кəлин киминдирсə бəј

одур; бəјин јанында дуран вə она гулаг асан досту бəјин сəсиндəн

чох севинир: буна көрə мəним бу севинчим тамам олду. 30 Она

бөјүмəк, мəнə дə кичилмəк кəрəкдир.» 31 Јухарыдан Кəлəн һамыдан



үстүндүр; јердəн кəлəн јерə бағлыдыр вə јердəн бəһс едəр; көјдəн

Кəлəн һамыдан үстүндүр. 32 Нə көрүб, нə ешидибсə она шəһадəт

едəр; вə шəһадəтини кимсə гəбул етмəз. 33 Онун шəһадəтини гəбул

едəн, Аллаһын һагг олдуғуна мөһүр басмышдыр. 34 Она көрə ки,

Аллаһын көндəрдији Кимсə, Аллаһын кəламларыны сөјлəр; чүнки

Аллаһ, Руһу өлчү илə вермəз. 35 Ата Оғулу севир вə һəр шеји Она

əманəт едир. 36 Оғула иман едəнин əбəди һəјаты вардыр; лакин

Оғула итаəт етмəјəн, һəјат көрмəјəчəкдир, Аллаһын гəзəби онун

үзəриндə галачагдыр.

Иса илə самаријалы гадыи

4:1 ФƏРИСЕЈЛƏР Исанын Јəһјадан даһа чох шакирд əлдə едиб

вəфтиз етдијини ешитмишдилəр. 2 (һалбуки, Иса Өзү дејил,

шакирдлəри вəфтиз едирдилəр.) 3 Иса бундан хəбəрдар олдугда,

Јəһудејаны тəрк едиб Галилејаја гајытды. 4 О, Самаријадан кечмəли

иди. 5 Белəликлə Јагубун оз оғлу Јусифə вермиш оддуғу тарлаја

јахын олан Самаријанын Сухар адланан шəһəринə кəлди. 6 Јагубун

гујусу орада иди. Иса јол кетмəкдəн јорулмушду. О, гујунун јанында

отурду. Алтынчы саата аз галмышды. 7 Самаријалы бир гадын су

чəкмəјə кəлди. Иса она: «Мəнə су вер ичим», — деди. 8 Чүнки

шакирдлəри əрзаг алмаг үчүн шəһəрə кетмишдилəр. 9 Самаријалы

гадын Она деди: «Сəн јəһуди, мəн исə самаријалы бнр гадын, нечə

олур ки, мəндəн су истəјирсəн?» (Чүнки јəһудилəр самаријалыларла

тəмасда олмур.) 10 Иса чавабында она деди: «Əкəр сəн Аллаһын

əн'амыны вə сəнə "Мəнə су вер ичим", — дејəнин Ким олдуғуну

билсəјдин, сəн өзүн Ондан истəрдин, О да сəнə һəјат сују верəрди.»

11 Гадын Она деди: «Ҹəнаб, су чəкмəјə бир шејин јох, гују да дəрин;

белə вəзијјəтдə Сəн о һəјат сујуну һарадан аларсан? 12 Сəн бу гујуну

бизə верəн, өзү илə оғуллары вə малгарасы орадан ичмиш олан

атамыз Јагубдан даһа бөјүксəнми?» 13 Иса чавабында она деди: «Бу

судан ичəн һəр кəс јенə сусајар; 14 Мəним верəчəјим судан исə ким

ичəрсə, əсла сусамаз, она верəчəјим су онда əбəди һəјата говушдуран



су мəнбəји олачагдыр.» 15 Гадын Она деди: «Ҹəнаб, бу судан мəнə

вер ки, сусамајым вə су чəкмəк үчүн даһа бураја кəлмəјим.» 16

Гадына: «Кет, əрини чағыр, бураја кəл», — деди. 17 Гадын чаваб

вериб: «Əрим јохдур», — деди; Иса она деди: «Сəн доғру дедин ки,

"Əрим јохдур", 18 Чүнки сəнин беш əрин олуб вə инди сəнинлə

јашајан əрин дејилдир; сəн буну доғру сөјлəдин.» 19 Гадын Она

деди: «Ҹəнаб, көрүрəм ки, Сəн пејғəмбəрсəн. 20 Аталарымыз бу

дағда ибадəт едиблəр, сиз исə дејирсиниз ки, ибадəт етмəкјери

Јерусəлимдəдир.» 21 Иса она деди: «Гадын, Мəнə инан, елə вахт

кəлир ки, о заман Атаја нə бу дағда, нə дə Јерусəлимдə ибадəт

едəчəксиниз. 22 Сиз билмəдијинизə ибадəт едирсиниз, биз

билдијимизə ибадəт едирик; чүнки гуртулуш јəһудилəрдəндир. 23

Амма һəгиги ибадəт едəнлəрин Атаја руһəн вə һəгигəтəн ибадəт

едəчəклəри саат кəлир вə кəлди дə. Чүнки Ата Өзүнə бу чур ибадəт

едəнлəр ахтарыр. 24 Аллаһ Руһдур вə Она ибадəт едəнлəрин руһəн

вə һəгигəтəн ибадəт етмəлəри кəрəкдир.» 25 Гадын Она деди:

«Билирəм ки, Христос адланан Мəсиһ кəлəчəкдир вə О, кəлдикдə

бизə һəр шеји билдирəчəкдир.» 26 Иса она деди: «Сəнинлə данышан

Мəн, Ојам.» 27 Бу арада шакирдлəри кəлдилəр. Исанын биргадынла

сөһбəт етмəсинə тəəчүб етдилəр; бунунла бəрабəр һеч бири: «Нə

тəлəб едирсəн?», јахуд: «Нə үчүн о гадынла сөһбəт едирсəн?»

демəди. 28 О вахт гадын сəһəнкини атыб шəһəрə кетди вə халга

деди: 29 «Кедин, етдијим бүтүн ишлəри мəнə сөјлəјəн Адама бахын,

көрүн доғруданмы О, Мəсиһдир?» 30 Онлар да шəһəрдəн чыхыб

Исанын јанына кетдилəр. 31 Бу арада шакирдпəр: «Рабби, бир шеј

је», — дејə Ондан хаһиш етдилəр. 32 Иса исə онлара:

«Мəндəелəјемəк вардыр ки, ону сиз билмəзсиниз», — деди. 33 Буна

көрə дə шакирдпəр бирбирилəринə: «Кимсə Она јемəк кəтирибми?»

— дејирдилəр. 34 Иса онлара деди: «Мəним јемəјим Мəни

Көндəрəнин ирадəсини јеритмəк вə Онун ишини тамамламагдыр. 35

Сиз, "Бичинин кəлмəсинə дөрд ај вар", — демирсинизми? Будур,

сизə дејирəм: Көзлəринизи галдырын, бичилмəк үчүн ағармыш

тарлалара бахын. 36 Əкəн дə, бичəн дə бирликдə севинсинлəр дејə,



бичəн əмəк һаггы алыр вə əбəди һəјат үчүн мəһсул топлајыр. 37

Чүнки белə һалда: "Бири əкəр, дикəри бичəр" — мəсəли һаглы

дејилмишдир. 38 Мəн сизи əмəк сəрф етмəдијиниз шеји бичмəјə

көндəрдим; башгалары əмəк сəрф етдилəр вə сиз онларын əмəјинə

шəрик олдунуз.» 39 «Етдијим бүтүн ишлəри мəнə сөјлəди», — дејə

шəһадəт едəн гадынын сөзүнə көрə о шəһəрдə самаријалыларын бир

чоху Исаја иман етдилəр. 40 Буна көрə дə Самаријалылар Онун

јанына кəлиб Ондан хаһиш етдилəр ки, О онларла галсын; О да

орада ики күн галды. 41 Даһа бир чохлары Исанын сөзүнə көрə

иман етдилəр. 42 Гадынадејирдилəр: «Бизим иман етмəјимиз артыг

сəнин сөзлəринə көрə дејил, чүнки биз өзүмүз ешитдик вə билирик

ки, дүнјанын һəгиги Хиласкары Будур.»

һөкмдар əсабəсинин оғлу

сағалдылыр 43 Ики күндəн сонра Иса орадан чыхыб Галилејаја

кетди. 44 Чүнки пејғəмбəрин оз мəмлəкəтиндə е'тибары олмадығына

Иса өзү шəһадəт етмишди. 45 Галилејаја кəлдикдə, галилејалылар

Ону гəбул етдилəр. Јерусəлимдə бајрам əснасында етдији һəр шеји

көрмүшдүлəр; чүнки онлар да бајрама кетмишдилəр. 46 Белəликлə,

Иса сују шəраба дөндəрдији Галилејанын Ганакəндинə јенə кəлди.

Кефернаһумда һөкмдарын бир əсабəси вар иди, онун оғлу хəстə иди.

47 О, Исанын Јəһудејадан Галилејаја кəлмиш олдуғуну ешитдикдə

јанына кетди вə јалварды ки, кəлиб оғлуну сағалтсын; чүнки оғлу

өлүм ајағында иди. 48 Иса она деди: «Əламəтлəр вə харигəлəр

көрмəјинчə иман етмəјəчəксиниз.» 49 һөкмдарын əсабəси Она деди:

«Ҹəнаб! Ушағым өлмəздəн əввəл кəл!» 50 Иса она: «Кет, оғлун

јашајыр», - деди. Адам Исанын она дедији сөзə иман едиб кетди. 51

Јолда гуллары она раст кəлиб: «Оғлун јашајыр», — дејə хəбəр

вердилəр. 52 О гулларындан сорушду ки, оғлу нə вахт

јахшылашмаға башлады. Онлар да дедилəр: «Дүнəн, тəгрибəн

једдинчи саатда гыздырма ону тəрк етди.» 53 Ата о заман анлады ки,

бу, Исанын она «Оғлун јашајыр», — дедији вахтда баш вермишдир.



Вə өзү илə бəрабəр бүтүн аилəси иман етди. 54 Бу, Исанын

Јəһудејадан Галилејаја кəлиб, көстəрдији икинчи əламəт иди.

һовуздакы хəстə сағалдылыр

5:1 БУНДАН сонра, јəһудилəрин бир бајрамы башлајырды вə Иса

Јерусəлимə кетди. 2 Јерусəлимдə Гојун Гапысыјанында, ибрани

дилиндə Бејтһасда дејилəн вə беш өртүлү кечиди олан бир һовуз вар

иди. 3 Бу кечидтəрдə хəстə, көр, топал, ифлич олмуш чохлу адам

јатарды вə сујун тəрпəнишини көзлəјəрди. 4 Чүнки Рəббин бир

мəлəји арасыра һовуза кириб, сују далғаландырырмыш, су

далғаланаркəн һовуза кирəн илк адам һəр һансы бир хəстəлијə

тутулмушса, сағалырмыш. 5 Отуз сəккиз илдəн бəри хəстəлијə дүчар

олмуш бир адам да орада иди. 6 Иса онун јатдығыны көрүб узун

заман хəстəлик чəкдијини дə билəрəк она: «Сағалмаг истəјирсəнми?»

— деди. 7 Хəстə Она чаваб верди: «Ҹəнаб, су далғаланаркəн мəни

һовуза салачаг кимсəм јохдур; вə мəн чатынча башгасы мəндəн

габаг ораја енир.» 8 Иса она деди: «Дур, дөшəјини көтүр вə јери!» 9

Адам о анда сағалды вə дөшəјини көтүрүб јериди. О күн шəнбə күнү

иди. 10 Буна көрə јəһуди идарəчилəр сағалмыш адама дедилəр:

«Шəнбə күнүдүр, сəнə дөшəјини көтүрмəк чаиз дејилдир.» 11 Амма

о онлара чаваб верди: «Мəни сағалдан Адам мəнə: "Дөшəјини көтүр

вə јери!" — деди.» 12 Ондан сорушдулар: «Сəнə: "Дөшəјини көтүр

вə јери!" — дејəн Адам кимдир?» 13 Амма сағалан адам Онун ким

олдуғуну билмирди, чүнки о јердə чохлу адам олдуғундан Иса

кəнара чəкилмишди. 14 Бундан сонра Иса адамы мə'бəддə тапыб

деди: «Будур, сəн шəфа тапдын, артыг күнаһ ишлəтмə ки, сəнə даһа

бир пислик олмасын.» 15 Адам кедиб, јəһуди идарəчилəрə билдирди

ки, ону сағалдан Исадыр. 16 Јəһуди идарəчилəр буна көрə Исаны

тəтиб едиб өлдүрмəк истəјирдилəр ки, белə ишлəри шəнбə күнүндə

едир. 17 Иса исə онлара деди: «Атам индијəдəк ишлəмəкдəдир, Мəн

дə ишлəјирəм.» 18 Јəһуди идарəчилəр бу сəбəбдəн Ону өлдүрмəји

даһа да гəт етдилəр, чүнки Ојалныз шəнбə күнүнүпозмагла



кифајəтлəнмəди, һəм дə Аллаһын Онун Атасы олдуғуну сөјлəјəрəк

Өзүнү Аллаһа тај етди.

һəјат верəн Иса

19 Бунун үчүн Иса онлара чаваб вериб деди: «Сизə доғрусуну,

доғрусуну дејирəм: Оғул, Атанын етдијини көрдүјү шејлəрдəн башга

Өз үндəн бир шеј едə билмəз, чүнки Ата нə едəрсə, Оғул да ону ејни

шəкилдə едəр. 20 Чүнки Ата Оғулу севир вə бүтүн етдиклəрини Она

көстəрир; вə сиз тəəччүб ичиндə галасыныз дејə, Она бунлардан

даһа бөјүк ишлəр көстəрəчəкдир. 21 Она көрə ки, Ата өлүлəри

дирилдиб, онлара һəјат вердији кими, Оғул да истəдији кимсəлəрə

һəјат верир. 22 Чүнки Ата һеч кимəһөкм етмəз, лакин бүтүн һөкмү

Оғула вермишдир ки, 23 һамы Атаја һөрмəт етдији кими, Оғула да

һөрмəт етсин. Оғула һөрмəт етмəјəн, Ону көндəрəн Атаја да һөрмəт

етмəз. 24 Сизə доғрусуну, доғрусуну дејирəм: Мəним сөзүмү

динлəјиб Мəни Көндəрəнə иман едəнин əбəди һəјаты вардыр вə

мəһкум едилмəз, лакин өлүмдəн һəјата кечмишдир. 25 Сизə

доғрусуну, доғрусуну дејирəм: Аллаһын Оғлунун сəсини өлүлəрин

ешидəчəклəри саат кəлир вə артыг кəлмишдир вə ешидəнлəр

јашајачаглар. 26 Чүнки Атанын Өзүндə һəјат олдуғу кими, Өзүндə

һəјат олмаг хүсусијјəтини Оғула да верди. 27 Вə һөкм етмəк

сəлаһијјəтини Она верди, чүнки О, Инсан Оғлудур. 28 Буна

тəəччүблəнмəјин, чүнки елə бир саат кəлир ки, гəбирлəрдə

оланларын һамысы Онун сəсини ешидəчəклəр вə гəбирлəриндəн

чыхачаглар. 29 Јахшылыг едəнлəр дирилиб һəјата говушачаглар,

пислик едəнлəр исə дирилиб һөкмə дүчар олачаглар.

Исаја шəһадəг

30 Мəн Өз-Өзүмдəн бир шеј едə билмəрəм; ешитдијим кими һөкм

едирəм вə Мəним һөкмүм доғрудур, она көрə ки, мəгсəдим оз

ирадəми дејил, Мəни көндəрəнин ирадəсини јеринə јетирмəкдир. 31

Əкəр Мəн Өзүм үчүн шəһадəт едирəмсə, шəһадəтим доғру дејилдир.



32 Мəним үчүн шəһадəт едəн башгасыдыр; вə Мəним үчүн етдији

шəһадəтин доғру олдуғуну билирəм. 33 Сиз Јəһјанын јанына

адамлар көндəрдиниз вə о, һəгигəтə шəһадəт етди. 34 Инсандан

шəһадəт гəбулет дијим үчүн дејил, анчаг хилас оласыныз дејə

бунлары сөјлəјирəм. 35 Јəһја, јанан вə нур сачан чыраг иди; вəсиз

бир мүддəт онун ишығында шадлыг етмəк истəдиниз. 36 Лакин

Мəндə олан шəһадəт Јəһјанынкындан даһа бөјүкдүр; чүнки Атанын

Мəнə ичра етмəк үчүн тапшырдығы бу ишлəр, инди етдијим ишлəр,

Мəним Ата тəрəфиндəн көндəрилдијимə шəһадəт едир. 37 Мəни

көндəрəн Атанын Өзү дə Мəним үчүн шəһадəт етмишдир. Сиз һеч

бир заман нə Онун сəсини ешитдиниз, нə дə Онун үзүнү көрдүнүз.

38 Вə Онун сөзү сиздə галмыр; чүнки Онун көндəрдији Адама иман

етмирсиниз. 39 Мүгəддəс Јазылары арашдырырсыныз, чүнки əбəди

һəјата онларла малик олачағын ызы фикирлəширсиниз; Мəним

һаггымда шəһадəт едəнлəр дə онлардыр. 40 Сиз исə һəјатынызын

олмасы үчүн Мəнə тəрəф кəлмəк истəмирсиниз. 41 Инсанлардан

иззəт гəбул етмирəм. 42 Амма сизи таныјырам, дахилиниздə Аллаһ

севкиси јохдур. 43 Мəн Атамын наминə кəлдим вə Мəни гəбул

етмирсиниз; əкəр бир башгасы өзү наминə кəлирсə, ону гəбул

едирсиниз. 44 Сиз бири-бириниздəн иззəт гəбул едиб бир олан

Аллаһдан кəлəн иззəти ахтармадығыныз бир һалда, нечə иман едə

билəрсиниз? 45 Фикирлəшмəјин ки, Мəн сизи Атанын гаршысында

иттиһам едəчəјəм. Сизи иттиһам едəн, үмид бағладығыныз

Мусадыр. 46 Чүнки, əкəр сиз Мусаја иман етмиш олсајдыныз, Мəнə

дə иман едəрдиниз; она көрə ки, о, Мəним һаггымда јазмышдыр. 47

Лакин əкəр онун јаздыгларына иман етмирсинизсə, Мəним

сөзлəримə нечə иман едəрсиниз?»

Иса беш мин адамы дојурур

6:1 БУ ишлəрдəн сонра Иса Галилеја (Тиберија) көлүнүн обири

тајына кетди. 2 Бөјүк бир издиһам Онун ардынча кəлирди, чүнки

хəстəлəр үзəриндə көстəрдији мө'чүзəлəри көрүрдүлəр. 3 Иса даға



чыхыб орада шакирдлəри илə отурду. 4 Јəһудилəрин пасха бајрамы

јахынлашырды. 5 Иса көзлəрини галдырыб, јанына бөјүк бир

издиһамын топлашдығыны көрдүкдə Филипə деди: «Бунлары

једиртмəк үчүн һарадан чөрəк сатын алаг?» 6 Буну да ону сынамаг

үчүн сөјлəди, чүнки нə едəчəјини Өзү билирди. 7 Филип Она чаваб

верди: «Онларын һəрəсинə бир аз чатсын дејə, ики јүз динарлыг

чөрəк дə бəс етмəз.» 8 Шакирдлəриндəн бири, Шимон Петерин

гардашы Андреј Исаја деди: 9 «Бурада беш арпа чөрəји илə ики

балығы олан бир ушаг вар; амма бу гəдəр адама бу нəдир?» 10 Иса:

«Халгы јерə отурдун», — деди. О јердə бол от вар иди. Халг да

отурду. Кишилəрин сајы тəгрибəн беш мин иди. 11 О заман Иса

чорəклəри көтүрдү вə шүкран дуасы етдикдəн сонра шакирдтəринə

пајлады, шакирдпəр дə отуранлара пајлады; балыглардан да ким нə

гəдəр истəјирди, пајладылар. 12 Онлар дојдугда, Иса шакирдлəринə

дедгс «һеч бир шеј зај олмасын дејə, артыг галан тикəлəри

топлајын.» 13 Обеш арпа чөрəјиндəн јејəнлəрин габағындан галан

тикəлəри топладылар вə бунларла он ики сəбəт долдурдулар. 14

Онда Исанын көстəрдији мө'чүзəни көрəн халг: «Доғрудан да дүнјаја

кəлмəли олан Пејғəмбəр Будур!» — деди. 15 Иса да, онларын Ону

һөкмдар етмəк үчүн кəлиб зорла апармаг истəдиклəрини билиб, јенə

тəк-тəнһа даға чəкилди.

Иса су үзəриндə јеријир

16 Ахшам олдугда шакирдлəри көлə ендилəр. 17 Бир гајыға миниб

көлүн о бири саһилинə, Кефернаһума тəрəф кедирдилəр. Артыг

гаранлыг чөкмүшдү, лакин Иса һəлə онларын јанына кəлмəмишди.

18 Күчлү бир күлəк əсдијиндəн, көл далғалы иди. 19 Ијирми беш

вəја отуз стади јол кетдикдəн сонра, Исанын көл үзəриндə

јеридијини вə гајыға јахынлашдығыны көрүб горхдулар. 20 Иса исə

онлара: «Мəнəм, горхмајын!» — деди. 21 Ону гајыға көтүрмəк

истəдилəр, елə о андача гајыг кетдиклəри саһилə чатды. 22 Ертəси

күн көлүн о тајында галан халг көрдү ки, орада Исанын



шакирдпəринин миндији гајыгдан башга гајыг јохдур. Иса исə Өз

шакирдпəри илə гајыға минмəмишди. Шакирдпəри өзлəри

кетмишдилəр. 23 Бу арада Тиберијадан дикəр гајыглар Рəбб Иса

шүкүр етдикдəн сонра, чөрəк једиклəри јерин јахынлығына

кəлдилəр. 24 Белəликлə, халг Исанын вə шакирдтəринин орада

олмадыгларыны көрүб, гајыглара минди вə Исаны ахтара-ахтара

Кефернаһума кəлди.

һəјат чөрəји

25 Исаны көлүн о бири тајында тапдыгда, Она: «Рабби, бураја нə

вахт кəлдин?» — дедилəр. 26 Иса онлара чавабында деди: «Сизə

доғрусуну, доғрусуну дејирəм: Мө'чүзəлəри көрдүјүнүзə көрə дејил,

чөрəк јејиб дојдуғунуза көрə Мəни ахтарырсыныз. 27 Фани јемəк

үчүн дејил, əбəди һəјат верəн баги јемəк үчүн чалышын, ону сизə

Инсан Оғлу верəчəкдир; чүнки Ата Аллаһ, Она Өз мөһрүнү

басмышдыр.» 28 Белə олдугда Исаја дедилəр: «Аллаһын тəлəб

етдији ишлəри јаратмаг үчүн биз нə етмəлијик?» 29 Иса чавабында

онлара деди: «Аллаһын тəлəб етдији иш будур: Онун көндəрдији

Адама иман едəсиниз.» 30 Исаја дедилəр: «Сəни көрүб Сəнə иман

кəтирмəјимиз үчүн, Сəн нə əламəт көстəрəчəксəн? Нə едəчəксəн? 31

Аталарымыз сəһрада манна једилəр, нечəки јазылмышдыр: "Јемəк

үчүн онлара көјдəн чөрəк верди."» 32 Иса онлара деди: «Сизə

доғрусуну, доғрусуну дејирəм: Сизə којдəн чөрəји Муса вермəди,

сизə којдəн һəгиги чөрəји верəн Атамдыр. 33 Чүнки Аллаһын чөрəји

көјдəн енəн вə дүнјаја һəјат верəндир.» 34 Она дедилəр: «Ҹəнаб, бизə

даим белə чөрəк вер.» 35 Иса онлара деди: «Мəн һəјат чөрəјијəм,

Мəним јаныма кəлəн əсла ачмаз вə Мəнə иман едəн əсла сусамаз. 36

Лакин Мəн сизəдедим ки, Мəни көрдүнүз вə иман етмирсиниз. 37

Атамын Мəнə вердиклəринин һамысы Мəним јаныма кəлəчəк вə

Мəним јаныма кəлəни əсла рəдд етмəрəм. 38 Чүнки Мəним ирадəми

дејил, Мəни көндəрəн Атамын ирадəсини јеринə јетирмəк үчүн

којдəн ендим. 39 Мəни Көндəрəнин ирадəси исə одур ки, Онун Мəнə



вердиклəриндəн һеч бирини итирмəјим, анчаг сон күндə онлары

дирилдим. 40 Чүнки Атанын ирадəси будур ки, Оғулу көрүб Она

иман едəн һəр кəсин əбəди һəјаты олсун; вə Мəн белəлəрини сон

күндə дирилдəчəјəм.» 41 Буна көрəјəһудилəр: «Мəн көјдəн енəн

чөрəјəм», — дедији үчүн дејиндилəр: 42 «Атасыны вə анасыны

таныдығымыз Јусифин оғлу Иса дејилми? Инди нечə олур ки,

"Көјдəн ендим", — дејир?» 43 Иса чавабында онлара деди:

«Аранызда дејинмəјин. 44 Əкəр Мəни көндəрəн Атам чəлб етмирсə,

һеч ким Мəним јаныма кəлə билмəз. Мəним јаныма кəлəнидə сон

күндə дирилдəчəјəм. 45 Пејғəмбəрлəрин китабларында: "Онларын

һамысыны да Аллаһ өјрəдəчəкдир" дејə јазылмышдыр. Атамы

ешидиб, өјрəнəн һəр кəс Мəнимјаныма кəлəчəкдир. 46 Бу о демəк

дејилдир ки, Атаны кимсə көрмүшдүр; анчаг Аллаһын јанындан

Кəлəн, Атаны көрмүшдүр. 47 Сизə доғрусуну, доғрусуну дејирəм:

Мəнə иман едəнин əбəдиһəјаты вардыр. 48 Мəн һəјат чөрəјијəм. 49

Аталарыныз сəһрада манна једилəр вə өлдүлəр. 50 Көјлəрдəн кəлəн

чөрəк исə елəдир ки, ондан јејəн өлмəз. 51 Мəн көјдəн енмиш олан,

һəјат бəхш едəн чорəјəм; əкəр бир адам бу чөрəкдəн јејəрсə, əбəди

јашајачагдыр. Дүнјанын һəјаты үчүн верəчəјим чөрəк дə Өз

əтимдир.» 52 Буна көрə дə јəһудилəр: «Бу Адам јемəк үчүн Өз əтини

бизə нечə верə билəр?» — дејə бир-бирилəри илə мүбаһисə етмəјə

башладылар. 53 Иса исə онлара деди: «Сизə доғрусуну, доғрусуну

дејирəм: Инсан Оғлунун əтини јејиб, ганыны ичмəдикчə,

дахилиниздə һəјат олмаз. 54 Мəним əтими јејиб, ганымы ичəнин

əбəди һəјаты вардыр; Мəн дə ону сон күндə дирилдəчəјəм. 55 Чүнки

Мəним əтим һəгиги гида вə ганым һəгиги ичкидир. 56 Мəнимəтими

јејиб, ганымы ичəн Мəндə јашар вə Мəн дə онда. 57 Дири олан Ата

Мəни көндəрдији, Мəн дə Ата васитəси илə јашамагда олдуғум

кими, Мəни јејəн дə Мəним васитəмлə јашајачагдыр. 58 Бу, көјдəн

енмиш чорəкдир, аталарынызын једији манна кими дејилдир. Онлар

өлдүлəр; бу чөрəји јејəн əбəди јашајачагдыр.» 59 Бунлары

Кефернаһумда синагогда тə'лим верəрəк, сөјлəди.



Бир чох адам Исаны тəрк едир

60 Шакирддəриндəн бир чоху буну ешитдикдə: «Бу чəтин сөздүр.

Ону ким динлəјə билəр?» — дедилəр. 61 Лакин Иса шакирдлəринин

буна дејиндиклəрини дахилиндə дујараг онлара: «Бу сизи

бүдрəдирми?» — деди. 62 Бəс, əкəр Инсан Оғлунун əввəлчəдəн

оддуғу јерə галхдығыны көрсəниз нечə? 63 һəјат верəн руһдур;

чисмани тəбиəт һеч бир шејə јарамаз; сизə сөјлəмиш олдуғум сөзлəр

руһдур вə һəјатдыр. 64 Амма сизин аранызда иман етмəјəнлəр дə

вардыр.» Чүнки Иса кимин имансыз олдуғуну, вə кимин Ону əлə

верəчəјини əввəлчəдəн билирди. 65 Вə деди: «Буна көрə сизə дедим

ки: Əкəр Ата она имкан вермəсə, һеч кимсə Мəним јаныма кəлə

билмəз.» 66 Бу замандан е'тибарəн шакирдлəриндəн бир чоху Ондан

ајрылыб, артыг Онунла кəзмирди. 67 Буна көрə Иса Оникилəрə

деди: «Јохса сиз дə кетмəк истəјирсиниз?» 68 Шимон Петер Она

чаваб верди: «Ја Рəбб, биз кимин јанына кедə билəрик? Əбəди

һəјатын сөзлəри Сəндəдир. 69 Биз дə иман етдик вə билирик ки,

јашајан Аллаһын Оғлу Мəсиһ Сəнсəн.» 70 Иса онлара чаваб верди:

«Сиз Оникилəри Мəн сечмəдимми? Амма сизлəрдəн бири

иблисдир.» 71 Шимонун оғлу Јəһуда Искариотдан бəһс едирди;

чүнки Оникилəрдəн бири икəн, Исаны əлə верəчəк олан о иди.

Иса Јерусəлимə кедир

7:1 БУНДАН сонра Иса Галилејада кəзирди. Јəһудејада кəзмəк

истəмирди. Чүнки јəһуди идарəчилəр Ону өлдүрмəк истəјирдилəр. 2

Јəһудилəрин чардаг бајрамы јахынлашырды. 3 Гардашлары Она

дедилəр: «Бурадан чыхыб, Јəһудејаја кет ки, шакирлəрин дə етдијин

ишлəри көрсүнлəр. 4 Чүнки өзүнү мəшһур етмəк истəјəн адам, иши

кизличə көрмəз; əкəр Сəн белə ишлəр едирсəнсə, Өзүнү дүнјаја

көстəр.» 5 Чүнки гардашлары да Она иман етмирдилəр. 6 Бу

сəбəбдəн Иса онлара деди: «Мəним вахтым һəлə кəлмəјиб; сизин

вахтыныз исə даим ујғундур. 7 Дүнја сизə нифрəт едə билмəз, Мəнə



исə нифрəт едир; чүнки Мəн дүнјанын ишлəринин пис олдуғуна

шəһадəт едирəм. 8 Сиз бу бајрама кедин; Мəн исəбу бајрамаһəлə

кетмирəм, чүнки Мəним вахтым һəлə тамам кəлмəјиб.» 9 Бу сөзлəри

онлара сөјлəди вə Галилејада галды. 10 Лакин Онун гардашлары

бајрама кетдикдə, Өзү дə о вахт ачыг јох, кизли олараг бајрама

кетди. 11 Јəһудилəр дə Ону бајрамда ахтарыб: «О һарададыр?» —

дејирдилəр. 12 Халг арасында Онун һаггында чохлу деди-году вар

иди. Бə'зилəри: «Јахшы адамдыр», башгалары: «Хејр, халгы

алдадыр» — дејирдилəр. 13 Лакин јəһуди идарəчилəрин горхусундан

кимсə Онун һаггында ачыг сөз сөјлəмирди. 14 Бајрамын јарысында

Иса мə'бəдə кедиб тə'лим верирди. 15 Јəһуди идарəчилəр буна

тəəччүблəниб дејирдилəр: «һеч тəһсил алмамыш олдуғу бир һалда,

бу Адам Мүгəддəс Јазылары нечə билир?» 16 Иса да онлара чаваб

вериб деди: «Вердијим тə'лим Мəним дејил, Мəни Көндəрəниндир.

17 Ким Онун ирадəсини јеритмəк истəјəрсə, өјрəтдиклəримин

Аллаһданмы олдуғуну, јохса Өзүмдəнми сөјлəдијими билəчəкдир. 18

Өзүндəн сөјлəјəн, өзүнə иззəт ахтарар; Ону Көндəрəнə иззəт ахтаран

исə дүзүнү сөјлəр вə Ондајалан јохдур. 19 Сизə Мүгəддəс Гануну

Муса вермəдими? Лакин сизлəрдəн һеч ким Гануна əмəл етмир. Нə

учүн Мəни өлдүрмəјə чалышырсыныз?» 20 Халг чаваб верди:

«Сəндəчинми вар? Ким Сəни өлдүрмəјə чалышыр?» 21 Иса чаваб

олараг онлара деди: «Мəн бир иш көрдүм вə һамыныз буна

тəəччүблəнирсиниз. 22 Муса сизə сүннəти верди (лакин бу һеч дə

Мусадан дејил, аталарыныздандыр); буна көрə, сиз шəнбə күнү

адамы сүннəт едирсиниз. 23 Əкəр Мусанын Гануну позулмасын

дејə, шəнбə күнүндəадам сүннəт едилирсə, шəнбə күнүндə бир

адамы тамам сағалтдығым үчүнмү Мəнə һиддəтлəнирсиниз? 24

Заһирə көрə һөкм етмəјин; əдалəтлə һөкм един.»

Иса Мəсиһдирми?

25 Буна көрə Јерусəлимлилəрдəн бəзиси деди: «Өлдүрмəк үчүн

ахтардыглары бу дејилми?! 26 Будур, О ачыгча сөјлəјир, Она бир



шеј демирлəр. Јохса рəислəр Онун Мəсиһ олдуғуну керчəкдəн гəбул

етдилəр? 27 Амма бу Адамын һарадан олдуғуну билирик, һалбуки

Мəсиһ кəлдикдə Онун һарадан олдуғуну һеч ким билмəјəчəк.» 28

Мə'бəддə тəлим вермəкдə олан Иса да нида едиб деди: «һəм Мəни

таныјырсыныз, һəм дə һарадан олдуғуму билирсиниз; вə Мəн Өзүм

Өзлүјүмдəн кəлмəдим, амма Мəни Көндəрəн һаггдыр вə сиз Ону

танымырсыныз. 29 Мəн Ону таныјырам, чүнки Онданам вə О Мəни

көндəрди.» 30 Буна көрə Ону тутмаға чалышдылар, лакин һеч ким

Она əл атмады, чүнки Онун сааты һəлə чатмамышды. 31 Амма

халгдан бир чоху Она иман едиб деди: «Мəсиһ кəлəндə Бунун

етдиклəриндəн даһа чохму əламəтлəр көстəрəчəкдир?» 32

Фəрисејлəр халгын Иса һаггында бу кими шејлəр дедијини

ешитдилəр вə баш каһинлəрлə фəрисејлəр Ону тутмаг үчүн

мүһафизлəри көндəрдилəр. 33 Иса исə онлара деди: «Аз бир мүддəт

даһа сизинлəјəм, сонра Мəни Көндəрəнин јанына кедəчəјəм. 34 Сиз

Мəни ахтарачаг, лакин тапмајачагсыныз вə Мəн оддуғум јерə сиз

кəлə билмəзсиниз.» 35 Бунун үчүн јəһудилəр өз араларында дедилəр:

«Бу Адам һараја кедəчəк ки, биз Ону тапа билмəјəчəјик? Јунанлар

арасына пəрəн-пəрəн салынмыш јəһудилəрин јанына кедиб

јунанларамы тə'лим верəчəк? 36 "Сиз Мəни ахтарачаг,

лакинтапмајачагсыныз вə Мəн оддуғум јерə сиз кəлə билмəзсиниз",

— дедији бу сөз нə демəкдир?» 37 Бајрамын сон, мөһтəшəм күнүндə

Иса дуруб нида етди: «Ким сусајыбса, јаныма кəлиб ичсин. 38

Мүгəддəс Јазыларда дејилдији кими, "Мəнə иман едəнин ичиндəн

һəјат бəхш едəн сулар ахачаг"» 39 Буну Она иман едəнлəрин

алачаглары Руһ һаггында сөјлəди; чүнки Мүгəддəс Руһ һəлə онлара

верилмəмишди; чүнки Иса һəлə иззəт газанмамышды. 40 Халгын

ичиндəн бə'зилəри бу сөзлəри ешитдиклəри заман: «Бу, һəгигəтəн

көзлəнилəн Пејғəмбəрдир», — дедилəр. 41 Башгалары: «Бу

Мəсиһдир», — дедилəр; лакин бəзилəри дедилəр: «Нə? Мəсиһ

Галилејаданмы кəлəчəк? 42 Мүгəддəс Јазыларда: "Мəсиһ Давудун

нəслиндəн, Давудун јашадығы Бејтлеһем кəндиндəн кəлəчəк", —

дејилмəмишдирми?» 43 Белəликлə, Иса һаггында халг арасында



фикир ајрылығы јаранды. 44 Онлардан бəзилəри Ону тутмаг

истəдилəр, лакин һеч ким Она əл атмады.

Јəһуди идарəчилəрин имансызлығы

45 Буна көрə мүһафизлəр баш каһинлəрлə фəрисəјлəрин јанына

гајытдылар. Мүһафизлəрə: «Нə үчүн Ону кəтирмəдиниз?» —

дедилəр. 46 Мүһафизлəр чаваб вердилəр: «Инсанлар арасында бу

Адам кими данышан əсла олмамышдыр.» 47 Фəрисејлəр онлара

дедилəр: «Јохса сиз дə алдандынызмы? 48 Мəкəр рəислəрдəн јахуд

фəрисејлəрдəн бири Она иман етдими? 49 Мүгəддəс Ганундан

бихəбəр олан бу халг исə мəл'ундур.» 50 Исанын јанына кечə кəлəн

вə онлардан бири олан Накдимон деди: 51 «Мəкəр ганунумуз,

əввəлчəдəн инсаны динлəјиб нə етдијини билмəјинчə она һөкм

едəрми?» 52 Ҹаваб вериб она дедилəр: «Јохса сəн дə

Галилејадансан? Арашдыр вə көрəрсəн ки, Галилејадан пејғəмбəр

чыхмаз.» 53 Вə һəр кəс оз евинə кетди.

Зина едəркəн јахаланан гадын

8:1 ИСА исə Зејтун дағына кетди. 2 Ертəси күн еркəн јенə мə'бəдə

кəлди; бүтүн халг јанына топлашды, О да отуруб онлара тəлим

вермəкдə иди. 3 Дин алимлəри вəфəрисејлəр зина үстүндə тутулмуш

бир гадыны кəтирирдилəр; ону ортаја чыхарараг, 4 Исаја дедилəр:

«Мүəллим, бу гадын зина едəркəн јахаланды. 5 Муса Ганунда

бизəəмретмишдир ки, бунун кимилəри дашлајаг; бəс Сəн нə

дејирсəн?» 6 Исаны сы најыб ону иттиһам етмəк үчүн бир шеј

тапсынлар дејə, буну дедилəр. Амма Иса əјилиб бармағы илə јерə

јазы јазырды. 7 Ондан сорушмаға давам етдикдə Өзүнү дикəлдиб,

онлара деди: «Сизлəрдəн ким күнаһсыздырса, она биринчи даш

атсын.» 8 Вə јенə əјилиб јерə јазы јазырды. 9 Буну ешитдиклəри

заман, вичданлары илə мəһкум олунараг, ағсаггаллардан тутмуш əн

кичијинə гəдəр бир-биринин ардынча орадан чыхдылар. Исаны тəк

гојдулар, гадын да ортада иди. 10 Иса Өзүнү дикəлдиб гадындан



башга һеч кими көрмəјəрəк, ондан сорушду: «Гадын, бəс сəнин

иттиһамчыларын һаны? Мəкəр сəни һеч ким мүһакимə етмəдими?»

11 Гадын: «һеч ким, Ҹəнаб», — деди. Иса: «Мəн дə сəни мүһакимə

етмирəм; кет, бундан сонра күнаһ ишлəтмə», — деди.

Доғру шəһадəт

12 Иса онлара јенə хитаб едəрəк, деди: «Мəн дүнјанын Нурујам;

Мəним ардымча кəлəн гаранлыгда јеримəјəчəк вə онда һəјат нуру

олачаг.» 13 Фəрисејлəр Она дедилəр: «Сəн Өзүн Өз һаггында

шəһадəт едирсəн; Сəнин шəһадəтин доғру дејилдир.» 14 Иса

чавабында онлара деди: «Мəн Өзүм Өз һаггымда шəһадəт едирəмсə

дə, Мəним шəһадəтим доғрудур; чүнки Мəн һарадан кəлдијими вə

һараја кедəчəјими билирəм; сиз исə һарадан кəлдијими вə һараја

кедəчəјими билмəзсиниз. 15 Сиз инсанларын өлчүсү илə һөкм

едирсиниз; Мəн һеч кимə һөкм етмирəм. 16 Вə əкəр Мəн һөкм етсəм

белə, Мəним һөкмүм доғрудур; чүнки бу һөкмдə тəк дејилəм, Мəн вə

Мəни көндəрəн Ата бирик. 17 Ики адамын шəһадəтинин доғру

олдуғу сизин ганунунузда да јазылмышдыр. 18 Мəн Өзүм Өз

һаггымда шəһадəт едирəм; вə Мəни көндəрəн Ата да Мəним үчүн

шəһадəт едир.» 19 О вахт Она дедилəр: «Атан һарададыр?» Иса

чаваб верди: «Сиз нə Мəни, нəдə Атамы таныјырсыныз; əкəр Мəни

танысајдыныз, Атамы да танымыш олардыныз.» 20 Иса бу сөзлəри

мə'бəддə, ианə топланан јердə сөјлəди. һеч ким дə Ону тутмады,

чүнки һəлə Онун сааты тамам олмамышды. 21 Јенə онлара деди:

«Мəн кедирəм, сиз Мəни ахтарачагсыныз вə оз күнаһыныз ичиндə

олəчəксиниз; Мəним кедəчəјим јерə сиз кəлə билмəзсиниз.» 22 Бу

арада јəһудилəр дедилəр: «Мəкəр О Өзүнү өлдүрəчəкми ки: "Мəним

кедəчəјим јерə сиз кəлə билмəзсиниз", — дејир?» 23 Онлара деди:

«Сиз ашағыдансыныз, Мəн јухарыданам; сиз бу дүнјадансыныз, Мəн

бу дүнјадан дејилəм. 24 Буна көрə дə сизə: "Күнаһларыныз ичиндə

олəчəксиниз" дедим. Чүнки Мəн Ојам. Буна иман етмəсəниз,

күнаһларыныз ичиндə өлəчəксиниз.» 25 Она: «Сəн кимсəн?» —



дедилəр. Иса онлара деди: «Башланғычдан бу јана сизə нə дедимсə,

Ојам. 26 һаггынызда сөјлəјəчəк вə һөкм едəчəк чох шејлəрим вар;

лакин Мəни Көндəрəн һаггдыр; вə Мəн Ондан ешитдиклəрими

дүнјаја сөјлəјирəм.» 27 Атадан бəһс етдијини анламадылар. 28

Белəликлə, Иса деди: «Нə вахт Инсан Оғлуну јухары галдырсаныз, о

заман билəчəксиниз ки, Мəн Ојам вə Өзүмдəн бир шеј етмирəм,

амма бунлары Атанын Мəнə өјрəтдији кими сөјлəјирəм. 29 Мəни

Көндəрəн Мəнимлəдир; О Мəни тəк бурахмајыб; чүнки Мəн даим

Онун хошуна кəлəн ишлəри көрүрəм.» 30 Бунлары сөјлəјəн заман

бир чохлары Она иман етди.

Ибраһимии өвладлары вə иблисин

өвладлары 31 Иса Она иман етмиш јəһудилəрə деди: «Əкəр сиз

Мəним сөзүмə садиг галсаныз, һəгигəтəн Мəним

шакирдлəримсиниз. 32 Сиз һəгигəти дəрк едəчəксиниз; вə һəгигəт

сизи азад едəчəкдир.» 33 Она чаваб вердилəр: «Ибраһимин

нəслиндəник вə һеч кимсəјə əсла көлəлик етмəмишик; нечə олур ки,

Сəн "Азад олачагсыныз", — дејирсəн?» 34 Иса онлара чаваб верди:

«Сизə доғрусуну, доғрусуну дејирəм: Күнаһ ишлəдəн һəр кəс,

күнаһынын көлəсидир. 35 Көлə евдə даим галмаз; оғул исə даим

галыр. 36 Белəликлə, əкəр сизи Оғул азад едəрсə, һəгигəтəн азад

оларсыныз. 37 Ибраһим нəслиндəн олдуғунузу билирəм; амма Мəни

өлдүрмəјə чалышырсыныз, чүнки Мəним сөзүм сизə сығмыр. 38

Мəн Атамын јанында көрдүклəрими сөјлəјирəм; сиз дə атанызын

јанында көрдүклəринизи едирсиниз.» 39 Онлар чавабында Она:

«Атамыз Ибраһимдир», —дедилəр. Исаонлара деди: «Ибраһим

өвладпары олсајдыныз, Ибраһимин ишлəрини көрəрдиниз. 40 Лакин

Мəни, Аллаһдан ешитдији һəгигəти сизə сөјлəјəн Адамы инди

өлдүрмəјə чалышырсыныз; Ибраһим белə етмəјиб. 41 Сиз атанызын

ишлəрини көрүрсүнүз.» Она дедилəр: «Биз зинадан доғулмамышыг;

бизим бир Атамыз вар, О да Аллаһдыр.» 42 Иса онлара деди: «Əкəр

Аллаһ Атаныз олсајды, Мəни севəрдиниз; чүнки Мəн Аллаһдан



чыхыб кəлдим. Мəн Өзлүјүмдəн кəлмəдим; Мəни О көндəрди. 43

Мəним дедиклəрими нə үчүн анламырсыныз? Чүнки Мəним

сөзлəрими динлəјə билмирсиниз. 44 Сизин атаныз иблисдир; вə оз

атанызын еһтирасларыны ичра етмəк истəјирсиниз. О,

башланғычдан инсан гатили иди вəһəгигəтəбағлы галмады; чүнки

онда һəгигəт јохдур. Јалан сөјлəдији заман, өз үндəн сојлəр; чүнки о,

јаланчыдыр вə јаланын атасыдыр. 45 Мəн исə һəгигəти сөјлəдијим

үчүн Мəнə иман етмирсиниз. 46 Сиздəн ким сүбут едə билəр ки,

Мəн күнаһкарам? Əкəр Мəн һəгигəти сөјлəјирəмсə, Мəнə нə үчүн

иман етмирсиниз? 47 Аллаһдан олан, Аллаһын сөзлəрини динлəр;

сиз она көрə динлəмирсиниз ки, Аллаһдан дејилсиниз.»

Исанын иззəти

48 Јəһудилəр чавабында Она дедилəр: «Биз доғру демирикми ки,

Сəн самаријалысан вə Сəндə чин вар?» 49 Иса чаваб верди: «Мəндə

чин јохдур, амма Атама һөрмəт едирəм, сиз исə Мəни тəһгир

едирсиниз. 50 Мəн Өзүмə иззəт ахтармырам; Ахтаран вə һөкм едəн

вардыр. 51 Сизə доғрусуну, доғрусуну дејирəм: Əкəр бир кимсə

Мəним сөзүмə риајəт едəрсə, əсла өлүм көрмəјəчəкдир.» 52

Јəһудилəр Она дедилəр: «Инди баша дүшдүк ки, Сəндə бир чин

вардыр. Ибраһим өлдү, пејғəмбəрлəр дə; Сəн исə: "Əкəр бир кимсə

Мəним сөзүмə риајəт едəрсə, əсла өлүм дадмајачагдыр", —дејирсəн.

53 Мəкəр Сəн атамыз Ибраһимдəн үстүнсəнми? О өлдү;

пејғəмбəрлəр дə олдүлəр; Сəн Өзүнү ким сајырсан?» 54 Иса чаваб

верди: «Əкəр Мəн Өзүмү иззəтлəндирирəмсə, Мəним иззəтим

һечдир; Мəни иззəтли едəн Атамдыр. Сиз Онун һаггында: "О,

Аллаһымыздыр", — дејирсиниз. 55 һалбуки Ону танымырсыныз;

Мəн исə Ону таныјырам. Əкəр Ону танымырам десəм, сизин кими

јаланчы оларам. Амма Мəн Ону таныјырам вə сөзүнə риајəт едирəм.

56 Атаныз Ибраһим Мəним күнүмү көрəчəји үчүн шад олду; көрдү

вə севинди.» 57 Бунун үчүн јəһудилəр Она дедилəр: «Сəнин һеч əлли

јашын јохдур; мəкəр Сəн Ибраһими көрдүнмү?» 58 Иса онлара чаваб



верди: «Сизə доғрусуну, доғрусуну дејирəм: Ибраһим олмаздан

əввəл Мəн варам.» 59 О заман даш көтүрдүлəр ки, Ону вурсунлар,

амма Иса кизлəнди вə араларындан кечəрəк мə'бəддəн чыхды. Вə

јолуна давам етди.

көр бирадам сағалдылыр

9:1 ИСА јолдан кечəркəн анаданкəлмə көр бир адамы көрдү. 2

Шакирдлəри Исадан сорушдулар: «Рабби, бу адамын көр доғулмасы

үчүн ким күнаһ ишлəтди: өзүмү, јохса ана-атасымы?» 3 Иса чаваб

верди: «Нə өзү күнаһ ишлəдиб, нə дə ана атасы; анчаг Аллаһын

ишлəри онда зүһур олсун дејə көрдоғудду. 4 Мəни Көндəрəнин

ишлəрини күндүз икəн көрмəлијəм; кечə кəлир, о заман һеч кимсə

ишлəјə билмəз. 5 Мəн дүнјада икəн, дүнјанын Нурујам.» 6 Бу

сөзлəри дедикдəн сонра, јерə түпүрдү, түпүрчəклə палчыг дүзəлтди,

палчығы адамын көзлəринə сүртдү; 7 Вə она деди: «Кет, Шилоах

һовузунда јујун.» (Шилоах "Көндəрилмиш" мə'насындадыр.) Адам

кедиб јујунду вə көзлəри ачылараг гајытды. 8 Гоншулары вə онун

көр олдуғуну əввəлдəн көрмүш оланлар дејирдилəр: «Отуруб

дилəнəн адам бу дејилми?» 9 Бə'зиси: «Одур», — деди; бə'зиси:

«Хејр, амма она бəнзəјир», — деди. Өзү исə: «Мəнəм», — деди. 10

Ондан: «Белə исə, көзлəрин нечə ачылды?» — дедилəр. 11 О чаваб

верди: «Иса адтанан Адам палчыг дүзəлдиб көзлəримə сүртдү вə

мəнə: "Шилоаһ һовузуна кет, јујун", — деди. Мəн дə кедиб јујундум;

көзлəрим ачылды.» 12 Она: «О, һарададыр?» — дедилəр.

«Билмирəм», — деди.

Фəрисејлəрин истинтагы

13 Əввəлчə көр олан адамы фəрисејлəрин јанына кəтирдилəр. 14

Исанын палчыг дүзəддиб онун көзлəрини ачдығы күн шəнбə иди. 15

Фəрисејлəр дə адамдан көзлəринин нечə ачылдығыны јенə

сорушдулар. О да онлара деди: «Иса мəним көзлəримə палчыг гојду;

јујундум вə көрүрəм.» 16 Фəрисејлəрин бə'зилəри дедилəр: «Бу Адам



Аллаһдан дејилдир; чүнки шəнбə күнүнү тутмур.» Башгалары да

дедилəр: «Бир күнаһкар белə əламəтлəри нечə костəрə билəр?»

Онларын арасында белə фикир ајрылығы олду. 17 О вахт јенə көр

адама дедилəр: « Бəс көзлəрини ачан Адам үчүн сəн нə дејирсəн?» О

да: «Пејғəмбəрдир», — деди. 18 Јəһуди идарəчилəр көзлəри

ачылмыш адамын ана вə атасыны чағырмајынчаја гəдəр, онун

əввəлчə көр олуб, инди көзлəри ачылдығына инанмадылар. 19

Онлардан сорушдулар: «көр доғулуб дедијиниз оғлунуз будурму?

Белə исə, инди нечə көрүр?» 20 Анасы вə атасы чаваб вериб дедилəр:

«Бунун бизим оғлумуз олдуғуну вə көр доғулдуғуну билирик, 21

Инди исə нечə көрдүјүнү, козлəрини ким ачдығыны билмирик.

һəддибүлуға чатмышдыр, өзүндəн сорушун, гој өзү һагда өзү

сөјлəсин.» 22 Анасы вə атасы она көрə белə дедилəр ки, јəһуди

идарəчилəрдəн горхурдулар. Чүнки јəһуди идарəчилəр белə гəрара

кəлмишдилəр ки, ким Исанын Мəсиһ олдуғуну ачыг сөјлəсə,

синагогдан говулсун. 23 Бунун үчүн анасы вə атасы: «һəдди-бүлуға

чатмышдыр, өзүндəн сорушун», — дедилəр. 24 Əввəлчə көр олан

адамы икинчи дəфə чағырыб она дедилəр: «АллаһТаала һаггы үчүн

дүзүнүсөјлə; биз бу Адамын күнаһкар олдуғуну билирик.» 25 О да

чаваб верди: «Онун күнаһкар олуб олмадығыны билмирəм; мəн бир

шеји билирəм: көр идим, инди көрүрəм.» 26 Она дедилəр: «О, сəнə

нə етди? Көзлəрини нечə ачды?» 27 Онлара чаваб верди: «Сизə инди

сөјлəдим, динлəмəдиниз. Нəүчүн буну јенə ешитмəк истəјирсиниз?

Јохса сиз дə Онун шакирдлəри олмаг истəјирсиниз?» 28 Ону сөјүб

дедилəр: «Онун шакирди сəнсəн; биз исə Мусанын шакирдлəријик.

29 Биз Аллаһын Муса илə данышдығыны билирик; бу Адамын исə

һарадан олдуғуну билмирик.» 30 Адам чаваб вериб онлара деди:

«Елə тəəччүблүсү дə будур ки, сиз Онун һарадан олдуғуну

билмирсиниз, О исə мəним көзлəрими ачды! 31 Билирик ки, Аллаһ

күнаһ ишлəдəнлəри ешитмир; фəгəт ким Аллаһа ибадəт едиб, Онун

ирадəсини јеринə јетирирсə, Аллаһ ону ешидир. 32 Амма əсла

ешидилмəм ишдир ки, кимсə анаданкəлмə көр бир адамын

көзлəрини ачсын. 33 Əкəр бу Адам Аллаһдан олмасајды, һеч бир шеј



едə билмəзди.» 34 Ҹаваб вериб, она дедилəр: «Тамамилə күнаһ

ичиндə доғулмуш икəн, сəнми бизə дəрс верəчəксəн?» Вə ону ешијə

атдылар.

Руһани көрлуг

35 Ону ешијə атдыгларыны Иса ешитди; вə ону тапыб деди: «Сəн

Аллаһын Оғлуна иман едирсəнми?» 36 О чаваб вериб деди: «Ҹəнаб,

О Кимдир ки, Она иман едим?» 37 Иса она деди: «Сəн Ону көрдүн,

сəнинлə данышан да Одур.» 38 О: «Ја Рəбб, иман едирəм», — деди;

вə Она сəчдə етди. 39 Иса да деди: «көрмəјəнлəр көрсүнлəр вə

көрəнлəр көр олсунлар дејə, бу дүнјаја һөкм учүн кəлдим.» 40

Јанында олан бə'зи фəрисејлəр бу сөзлəри ешидиб Она: «Јохса биз дə

көруг?», — дедилəр. 41 Иса онлара деди: «Əкəр көр олсајдыныз,

күнаһыныз олмазды; фəгəт инди: "Көрүрүк", — дедијинизə көрə

күнаһыныз үстүнүздə галыр.

Јахшы чобан

10:1 СИЗƏ доғрусуну, доғрусуну дејирəм: Гојун ағылына гапыдан

кирмəјəн, башга јердəн ашан, оғру вə гулдурдур. 2 Гапыдан кирəн

исə гојунларын чобаныдыр. 3 Кешикчи гапыны она ачар вə гојунлар

онун сəсинə гулаг асарлар; о да өз гојунларыны адлары илə чағырар

вə онлары чыхарар. 4 Бүтүн гојунларыны чөлə чыхардыгда,

онларын габағында кедəр; вə гојунлар онун ардынча кедəрлəр; она

көрə ки, сəсини таныјырлар. 5 Јад адамын ардынча исə кетмəзлəр,

лакин ондан гачарлар; чүнки јадларын сəсини танымазлар.» 6 Иса

онлара бу кинајəли мəсəли сөјлəди. Амма онлар Исанын

сөјлəдиклəринин мə'насыны анламадылар. 7 Иса јенə онлара деди:

«Сизə доғрусуну, доғрусуну дејирəм: Мəн гојунларын гапысыјам. 8

Мəндəн əввəл кəлəнлəрин һамысы оғру вə гулдурдурлар; амма

гојунлар онлары динлəмəдилəр. 9 Мəн гапыјам. Əкəр бир кимсə

Мəндəн кирəрсə, хилас олар; кирəр, чыхар вə отлаг тапар. 10 Гулдур

анчаг оғурламаг, өлдүрмəк вə тəлəф етмəк үчүн кəлир. Мəн исə



кəлдим ки, гојунларымда һəјат, бол һəјат олсун. 11 Мəн јахшы

чобанам; јахшы чобан гојунлар уғрунда чаныны верəр. 12

Гојунларын чобаны вə саһиби олмајан муздур, гурдун кəлдијини

көрдүкдə, гојунлары атыб гачар, гурд да онлары гапар вə парчалар.

13 Адам гачар, чүнки муздурдур вə гојунларын гајғысына галмаз. 14

Јахшы чобан Мəнəм; Мəнимкилəри таныјырам. 15 Ата Мəни

таныдығы, Мəн дə Атаны таныдығым кими, Мəнимкилəрдə Мəни

таныјырлар; вəгојунлар уғрунда чанымы верирəм. 16 Буағылдан

олмајан башга гојунларым вардыр ки, онлары да кəтирмəлијəм.

Мəним сəсими ешидəчəклəр; вə тəк сүрү, тəк Чобан олачагдыр. 17

Ата Мəни она көрə севир ки, Мəн оз чанымы, сонрадан кери алым

дејə верирəм. 18 Ҹанымы Мəндəн һеч ким алмаз; ону Мəн Өзүм

верирəм. Ону вермəјə сəлаһијјəтим вар; вə ону јенидəн алмаға да

сəлаһијјəтим вар. Бу əмри Атамдан алмышам.» 19 Бу сөзлəрдəн

сонра јəһудилəр арасында јенə фикир ајрылығы олду. 20 Онлардан

бир чоху деди: «Онда чин вар, дəлидир; нə үчүн Ону

динлəјирсиниз?» 21 Башгалары дедилəр: «Бунлар чинə тутулмуш

бир адамын сөзлəри дејил. Мəкəр чин көрларын көзлəрини ача

билəрми?»

Исаја гаршы əдавəт артыр

22 О вахт Јерусəлимдə тəгдис бајрамы гејд едилирди. 23 Гыш иди;

вə Иса мə'бəдин əразисиндə, Сүлејманын Кечидиндə кəзирди. 24

Јəһудилəр əтрафына топлашыб Она дедилəр: «Нə вахта гəдəр бизи

шүбһə ичиндə сахлајачагсан? Əкəр Мəсиһсəнсə, бизə ачыг сөјлə.» 25

Иса онлара чаваб верди: «Сизə дедим, амма иман етмирсиниз.

Мəним учун Атамын ады илə көрдүјүм ишлəр шəһадəт едир. 26

Лакин сиз иман етмирсиниз; чүнки сизə дедијим кими

гојунларымдан дејилсиниз. 27 Гојунларым сəсимə гулаг асырлар,

Мəн дə онлары таныјырам, вə ардымча кəлирлəр. 28 Мəн онлара

əбəди һəјат верирəм. Онлар əсла һəлак олмазлар; вə кимсə онлары

əлимдəн оғурлаја билмəз. 29 Онлары Мəнə верəн Атам һамыдан



бөјүкдүр; онлары Атамын əлиндəн оғурламаға һеч кимин күчү

чатмаз. 30 Мəн вə Ата бирик.» 31 Јəһудилəр Ону даша басмаг үчүн

јенə јердəн даш көтүрдүлəр. 32 Иса онлара чаваб верди: «Сизə

Атамдан бир чох јахшы ишлəр көстəрдим; бу ишлəрдəн һансы үчүн

Мəни даша басмаг истəјирсиниз?» 33 Јəһудилəр Она чаваб

вердилəр: «Сəни јахшы ишə көрə дејил, күфр етдијин үчүн вə Сəн

инсан икəн Өзүнү Аллаһ етдијинə көрə даша басырыг.» 34 Иса

онлара чаваб верди: «Ганунунузда "Мəн: Сиз танрыларсыныз, —

дедим" сөзү јазылмајыбмы? 35 Əкəр Ганун Аллаһын кəламыны

аланлара танрылар дедисə — Мүгəддəс Јазылар позула билмəз —,

36 "Аллаһын Оғлујам" дедијим үчүнмү Атанын тəгдис едиб, дүнјаја

көндəрдији Шəхсə: "Күфр едирсəн" дејирсиниз? 37 Əкəр Атамын

ишлəрини көрмүрəмсə, Мəнə иман етмəјин. 38 Амма көрүрəмсə,

Мəнə иман етмирсинизсə дə, о ишлəрə иман един ки, Атанын Мəндə

вə Мəним Атада олдуғуму билиб инанасыныз.» 39 Јенə Ону тутмаға

чалышдылар; О исə онларын əлиндəн сыјрылыб чыхды. 40 Иса јенə

Иорданын о бири саһилинə, Јəһјанын əввəллəр вəфтиз етдији јерə

кетди; вə орада галды. 41 Чох кимсəлəр Онун јанына кəлиб дедилəр:

«Јəһја һеч бир əламəт көстəрмəди; амма Јəһјанын бу Адам үчүн

бүтүн дедиклəри доғру чыхды.» 42 Вə бир чохлары Она орада иман

етдилəр.

Лазарым өлүмү

11:1 ЛАЗАР адлы бир адам хəстəлəнмишди. О, Мəрјəм вə онун

бачысы Мартанын кəнди Бејтанјадан иди. 2 Рəббə дəјəрли јағ

сүртəрəк, ајагларыны сачлары илə силмиш олан Мəрјəм бу иди;

онун гардашы Лазар хəстəлəнмишди. 3 Буна көрə: «Ја Рəбб, будур,

севдијин хəстəдир», — дејə ики бачы Исаја хəбəр көндəрди. 4 Иса

ешидиб деди: «Бу хəстəлик өлүмлə нəтичəлəнмəз, Аллаһ иззəти

үчүн, Аллаһын Оғлунун бунунла иззəт газанмасы үчүндүр.» 5 Иса

Мартаны, онун бачысыны вə Лазары севирди. 6 Лазарын хəстə

олдуғуну ешитдикдə, О, олдуғу јердə ики күн галды. 7 Ондан сонра



шакирдлəринə: «Јенə Јəһудејаја кедəк», — деди. 8 Шакирдлəр

Онадедилəр: «Рабби, бир аз əввəл јəһудејалылар Сəни даша басмаг

истəјирдилəр; јенəми ораја кедирсəн?» 9 Иса чаваб верди: «Күндə он

ики саатјохму? Əкəр ким күндүз кəзəрсə, бүдрəмəз; чүнки бу

дүнјанын нуруну көрүр. 10 Ким исə кечə кəзəрсə, бүдрəјəр; чүнки

онда нур јохдур.» 11 Иса бу шејлəри сөјлəдикдəн сонра, онларадеди:

«Достумуз Лазар јухуја кедиб; Мəн исə ону ојатмаг үчүн кедирəм.»

12 Буна көрə шакирдлəр Она дедилəр: «Ја Рəбб, əкəр јухуја

кетмишсə, сағалачагдыр.» 13 Иса онун өлүмүндəн бəһс етмишди,

амма елə сандылар ки, ади јухудан данышыр. 14 Онда Иса онлара

ачыгча деди: «Лазар өлмүшдүр. 15 Вə иман едəсиниз дејə, орада

олмадығыма севинирəм; лакин јанына кедəк.» 16 Əкиз адланан

Тома, о бири шакирдлəрə деди:« Кедəк, биз дə Онунла бирликдə

өлəк.»

Марта илə Мəрјəмин јасы

17 Иса кəлиб Лазарын дөрд күндəн бəри гəбирдə јатдығыны өјрəнди.

18 Бејтанја, Јерусəлимə он беш стади гəдəр јахын иди. 19

Јəһудејалылардан бирчоху, гардашлары үчүн тəсəлли версинлəр

дејə, Марта вə Мəрјəмин јанына кəлмишдилəр. 20 Марта, Исанын

кəлдијини ешитдикдə, Ону гаршыламаға чыхды; амма Мəрјəм евдə

отурмушду. 21 Марта Исаја деди: «Ја Рəбб, əкəр бурада олсајдын,

гардашым өлмəзди. 22 Лакин инди дə билирəм ки, Аллаһдан һəр нə

истəсəн, Аллаһ Сəнə верəчəкдир.» 23 Иса она: «Гардашын

дирилəчəкдир», — деди. 24 Марта Она деди: «Билирəм ки, дирилмə

күнү — гијамəт күнүндə — , дирилəчəкдир.» 25 Иса онадеди:

«Дирилмə вə һəјат Мəнəм; Мəнə иман едəн өлсə дə јашајар; 26 Вə

ким јашајыб Мəнə иман едəрсə, əсла өлмəз. Буна иман едирсəнми?»

27 Марта Она деди: «Бəли, ја Рəбб, иман етдим ки, дүнјаја кəлəн

Аллаһын Оғлу Мəсиһ Сəнсəн.» 28 Буну сөјлəдикдəн сонра кетди вə

бачысы Мəрјəми кизличə чағырыб деди: «Мүəллим бурададыр вə

сəни чағырыр.» 29 Мəрјəм буну ешидəн кими тəлəсик галхыб



Исанын јанына кетди. 30 Иса һəлə кəндə дахил олмамышды,

Мартанын Ону гаршыладығы јердə иди. 31 Мəрјəмлə бəрабəр евдə

олан вə она тəсəлли верəн јəһудејалылар Мəрјəмин тəлəсик галхыб

чөлə чыхдығыны көрдүкдə ағламаг үчүн гəбирин јанына кетдијини

сандылар вə ардынча кетдилəр. 32 Мəрјəм исə Исанын олдуғу јерə

кəлиб Ону көрдү вə ајагларына дүшүб Она деди: «Ја Рəбб, əкəр

бурада олсајдын, гардашым өлмəзди.» 33 Иса онун вə онунла кəлəн

јəһудејалыларын ағладыгларыны көрдүкдə руһəн ачыды, үрəји чох

сыхылды, 34 Вə деди: «Ону һараја гојдунуз?» Она: «Ја Рəбб, кəл

бах», — дедилəр. 35 Иса ағлады. 36 Буна көрə јəһудејалылар: «Бах,

ону нə гəдəр севирмиш!» — дедилəр. 37 Лакин онлардан бə'зилəри

дедилəр: «көрун көзлəрини ачан бу Шəхс бир шеј едə билмəзди ки,

бу адам өлмəсин?»

Иса Лазары дирилдир

38 Иса исə јенə дахилəн ачыјараг гəбирин јанына кəлди. Бура бир

мағара иди вə ағзында даш гојулмушду. 39 Иса: «Дашы көтүрүн», —

деди. Өлəнин бачысы Марта Она деди: «Ја Рəбб, артыг гохумушдур,

чүнки дөрд күндур ки, о өлүб.» 40 Иса деди: «Сəнə: "Əкəр иман

едəрсəнсə, Аллаһын иззəтини көрəчəксəн", — демəдимми?» 41

Бундан сонра өлүнүн јатдығы јерин дашыны галдырдылар. Иса да

көзлəрини јухарыја галдырыб деди: «Еј Ата, Мəни ешитдијин үчүн

Сəнə миннəтдарам. 42 Əлбəттə, Мəни даим ешидəчəјини билирдим;

амма буну əтрафымда дуран халг үчун сөјлəдим ки, Мəни Сəн

көндəрдијинə иман етсинлəр.» 43 Буну сөјлəдикдəн сонра: «Лазар,

чөлə чых!» — дејə јүксəк сəслə гышгырды. 44 Өлү дə, əллəри вə

ајаглары сарғыларла бағланмыш вə үзү дəсмалла сарылмыш һалда

чыхды. Иса онлара: «Ону ачын вə бурахын кетсин», — деди. 45

Мəрјəмин јанына кəлəн вə Исанын əмəллəрини көрəн јəһудилəрдəн

бир чоху Она иман етдилəр. 46 Лакин онлардан бə'зилəри

фəрисејлəрин јанына кедиб Исанын етдиклəрини онлара сөјлəдилəр.



Исаны өлдүрмəк үчүн суи-гəсд

һазырланыр 47 Буна көрə баш каһинлəр вə фəрисејлəр бир

Синедрион топлајыб дедилəр: «Нə едəк? Бу Адам бир чох мө'чүзəлəр

көстəрир. 48 Ону белə бурахсаг, һамы Она иман кəтирəчəк;

ромалыларда кəлиб һəм јеримизи, һəм дə халгымызы јох едəчəклəр.»

49 Онлардан бири, о ил баш каһин олан Гајафа, онлара деди: «Сиз

бир шеј билмирсиниз. 50 Мəкəр дүшүнмүрсүнүзмү ки, халг уғрунда

бир адамын өлмəси, бүтүн миллəтин мəһв олмасындан бизим үчүн

даһа јахшыдыр?» 51 О, бу сөзлəри өзүндəн демəди, лакин о ил баш

каһин олдуғу үчүн пејғəмбəрлик едиб, габагчадан хəбəр верди ки,

Иса халг уғрунда, 52 Вə јалныз халг уғрунда дејил, Аллаһын

пəрəн-пəрəн салынмыш өвладтарыны да бир јерə топламаг наминə

өлəчəкдир. 53 Елə о күндəн етибарəн гəрара алдылар ки, Исаны

өлдүрсүнлəр. 54 Буна көрə Иса артыг јəһудејалылар арасында ачыг

кəзмирди; орадан сəһраја јахын дијара, Ефраим адланан шəһəрə

кетди вə шакирдпəри илə орада галды. 55 Јəһудилəрин пасха

бајрамы јахынлашырды. Əтрафдан бир чох адам өзүнү пак етмəк

үчүн, пасхадан əввəл Јерусəлимə кетди. 56 Исаны ахтарырдылар; вə

мə'бəддə дуруб бир-бирилəринə дејирдилəр: «Нə фикирлəширсиниз?

О, бајрама кəлмəјəчəкми?» 57 Баш каһинлəр илə фəрисејлəр, һарада

олдуғуну ким билирсə көстəрсин, дејə Ону тутмаг үчүн əмр

вермишдилəр.

Иса Бејтанјада

12:1 ИСА пасхадан алты күн əввəл Бејтанјаја кəлди; Исанын

өлүлəрдəн дирилтдији Лазар да орада иди. 2 Орада Иса үчүн зијафəт

дүзəлтдилəр. Марта хидмəтедирди; Иса илə сүфрəдə отуранлардан

бири дə Лазар иди. 3 Мəрјəм исə, чох гијмəтли халис һиндсүнбүлү

јағындан тəгрибəн јарым литр көтүрүб Исанын ајагларына сүртдү,

ајагларыны сачлары илə силди; вə ев јағын əтри илə долду. 4 Лакин

шакирдлəриндəн бири, Исаны əлə верəчəк Јəһуда Искарјот, деди: 5



«Нə үчүн бу јағ үч јүз динара сатылыб јохсуллара верилмəди?» 6

Буну да јохсуллара гајғыкешлик етдијиндəн дејил, оғру олдуғундан

сөјлəди. (Пул гутусу онун өзүндə иди вə ора гојуланы апарырды.) 7

Буна көрə Иса деди: «Гадындан əл чəк! Буну мəним дəфним үчүн

сахлајыб. 8 Чүнки јохсуллар һəмишə сизин јаныныздадыр, Мəн

исəһəмишəсизин јанынызда дејилəм.» 9 Јəһудилəрдəн бир чоху

Исанын орада олдуғуну өјрəндилəр; вəјалныз Иса үчүн јох,

өлүлəрдəн дирилтдији Лазары да көрмəк үчүн кəлдилəр. 10 Баш

каһинлəр Лазары да өлдүрмəји араларында гəт етдилəр; 11 Чүнки

онун үзүндəн бир чох јəһудилəр кедиб Исаја иман едирдилəр.

Иса Јерусəлимə кирир

12 Ертəси күн, бајрама кəлəн бир чохлары Исанын Јерусəлимə

кəлəчəјини ешитдиклəри заман, 13 Хурма ағачы будаглары

көтүрəрəк Ону гаршыламаға чыхдылар, вə: «һосана. Рəббин ады илə

кəлəн Исраил һөкмдарына һəмд олсун!» — дејə нида етдилəр. 14

Иса бир сыпа тапыб үзəринə минди, јазылмыш олдуғу кими: 15

«Горхма, еј Сион гызы; будур, һөкмдарын бир сыпанын белиндə

отуруб кəлир.» 16 Шакирдлəри əввəлчə бу шејлəри

анламалыдырлар; лакин Иса иззəт газандығы заман, бу сөзлəрин

Онун үчун јазылмыш олдуғуну вəбу шејлəри Она етдиклəрини

хатырладылар. 17 Лазары гəбирдəн чыхарыб өлүлəрдəн дирилтдији

заман, Исанын јанында олан халг буна шаһид иди. 18 Халг да Исаны

гаршыламаға чыхды; чүнки ешитдилəр ки, бу əламəти О

көстəрмишдир. 19 Бунун үчүн фəрисејлəр бирбирилəринə дедилəр:

«Көрүрсүнүз ки, һеч бир шејə јарамырсыныз, дүнја Онун ардынча

кетди.»

Иса өлəчəјини əввəлчəдəн билдирир

20 Бајрамда ибадəт етмəк үчүн Јерусəлимə галханлар арасында бəзи

јунанлар да вар иди. 21 Бунлар Галилејанын Бејтсајда шəһəриндəн

олан Филипин јанына кəлдилəр вə: «Ҹəнаб, Исаны көрмəк



истəјирик», — дејə хаһиш етдилəр. 22 Филип кəлиб Андрејə сөјлəди;

Андреј илə Филип дə кəлиб Исаја хəбəр вердилəр. 23 Иса онлара

чаваб вериб деди: «Инсан Оғлунун иззəтлəнмəк вахты кəлди. 24

Сизə доғрусуну, доғрусуну дејирəм: Буғданын тохуму јерə дүшүб

өлмəзсə, о јалныз галар; лакин өлəрсə, чох мəһсул верəр. 25 Ҹаныны

севəн ону зај едəр; бу дүнјада чанына нифрəт едəн əбəди һəјат үчүн

ону сахлар. 26 Ким Мəнə хидмəт едəчəксə. ардымча кəлсин; Мəн

һарада олурамса, хидмəткарым да орада олачагдыр; ким Мəнə

хидмəт едəрсə, Ата она һөрмəт едəчəкдир. 27 Инди чаным чох

сыхылыр; вə нə дејим? Еј Ата, Мəни бу саатдан гуртармы дејим? Елə

мəн бу саат учүн кəлдим. 28 Еј Ата, адыны иззəтлəндир!» Бунун

үзəринə којдəн: «һəм иззəтлəндирдим, һəм дə иззəтлəндирəчəјəм», —

дејəн бир сəс кəлди. 29 Орада дуран вə буну ешидəн халг: «Бу көј

курултусудур», — дејирди; башгалары: «Она бир мəлəк хитаб етди»,

— дејирдилəр. 30 Иса чаваб вериб деди: «Бу сəс Мəним үчүн јох,

сизин үчүн кəлди. 31 Бу дүнја инди һөкмə уғрајыр; бу дүнјанын

рəиси инди чөлə атылачагдыр. 32 Мəн јердəн јухары галдырылсам.

бүтүн инсанлары Өзүмə чəкəчəјəм.» 33 Иса буну нə чүр өлүмлə

өлəчəјинə ишарə едəрəк сөјлəди. 34 Буна көрə халг Она чаваб верди:

«Мүгəддəс Ганундан ешитдијимизə көрə Мəсиһ əбəди галыр, бəс нə

учүн Сəн: "Инсан Оғлунун јухары галдырылмасы кəрəкдир", —

дејирсəн? Бу Инсан Оғлу кимдир?» 35 Иса онлара деди: «Бир аз

заман да нур сизин араныздадыр. Нурунуз вар икəн јеријин ки, сизи

зүлмəт тутмасын; она көрə ки, зүлмəтдə јеријəн һараја кетдијини

билмəз. 36 Нурунуз вар икəн нура иман един ки, нур өвладлары

оласыныз.» Иса бунлары сөјлəдикдəн сонра, кедиб онлардан

кизлəнди.

Халгын инадкарлығы

37 Амма гаршыларында бу гəдəр мө'чүзəлəр көстəрдији бир һалда,

Она иман етмирдилəр. 38 Бүтүн бунлар Јешаја пејғəмбəрин: «Ја

Рəбб, вердијимиз хəбəрə ким инанды? Вə Рəббин əли кимə



көрүндү?» кəламы јеринə јетсин дејə олду. 39 Онлар она көрə иман

едə билмирдилəр ки, Јешаја јенə демишдир: 40 «Аллаһ бу халгын

көзлəрини көр етди вə үрəклəрини инадташдырды ки, көзлəри илə

көрмəсинлəр, үрəклəри илə анламасынлар вə мүрачиəт етмəсинлəр

ки, Мəн онлара шəфа верим.» 41 Јешаја бунлары демишди, чүнки

Исанын чалалыны көрмүш вə Онун һаггында сөјлəмишди. 42

Бунунла бəрабəр рəислəрдəн бир чохлары да Она иман етдилəр;

лакин синагогдан говулмамаг үчүн фəрисејлəрдəн өтрү иманларыны

ачыг билдирмирдилəр. 43 Чүнки инсан иззəтини Аллаһ иззəтиндəн

чох севдилəр. 44 Иса нида едиб деди: «Мəнə иман едəн, Мəнə дејил,

Мəни Көндəрəнə иман едир. 45 Вə Мəни көрəн, Мəни Көндəрəни

көрүр. 46 Мəн дүнјаја нур олараг кəлдим ки, Мəнə иман едəн һеч

кимсə зүлмəтдə галмасын. 47 Вə ким сөзлəрими ешидиб инанмазса,

она Мəн һөкм етмəрəм; чүнки дүнјаја һөкм етмəјə кəлмəмишəм,

анчаг дүнјаны хиласетмəјə кəлмишəм. 48 Мəни рəддедиб, сөзлəрими

гəбул етмəјəнə һөкм едəн бир шеј вардыр: Сон күндə она һөкм

едəчəк олан, сөјлəдијим сөздүр. 49 Чүнки Мəн Өзүмдəн сөјлəмəдим;

Мəни көндəрəн Ата Өзү нə дејəчəјими вə нə сөјлəјəчəјими Мəнə əмр

етди. 50 Вəбилирəм ки, Онун əмри əбəди һəјат демəкдир.

Сөјлəдијим шејлəри Атам мəнə нечə дедисə, елəчə дə сөјлəјирəм.»

Тəвазөкарлыг нүмунəси

13:1 ПАСХА бајрамындан əввəл бу дүнјадан Атанын јанына

көчəчəји саатын кəлдијини билəн Иса дүнјада Өзүнə аид оланлары

севмиш олараг, онлары сона гəдəр севди. 2 Ахшам јемəји вахты,

иблис Исаны əлə вермəк фикрини Шимон оғлу Јəһуда Искарјотун

үрəјинə салмышды. 3 Иса, Атанын һəр шеји Өзүнə əманəт етдијини

вə Аллаһдан чыхыб кəлиб, Аллаһ агајыдачағыны билəрəк, 4

Сүфрəдəн галхыб үст палтарыны бирјана гојду; вə бир дəсмал

көтүруб белинə бағлады. 5 Сонра лəјəнə су төкүб шакирдлəринин

ајагларыны јумаға вə белинə бағладығы дəсмал илə гуруламаға

башлады. 6 Шимон Петерə јахынлашды вə о, Исаја: «Ја Рəбб,



ајагларымы Сəнми јујачагсан?» — деди. 7 Иса чаваб вериб деди:

«Мəним етдијими сəн инди билмəзсəн, амма сонра баша

дүшəчəксəн.» 8 Петер Она деди: «Мəним ајагларымы əсла

јумајачагсан!» Иса она чаваб верди: «Əкəр сəни јумасам, Мəним

ишимдə пајын олмаз.» 9 Шимон Петер Она деди: «Ја Рəбб, јалныз

ајагларымы јох, əллəрими вə башымы да ју!» 10 Иса она деди:

«Чиммиш оланын јалныз ајагларыны јумаг кəрəкдир, чүнки

тəмиздир; сиз дə тəмизсиниз, лакин һамыныз јох.» 11 Чүнки Ону əлə

верəчəк оланы таныјырды; бунун үчүн: «һамыныз тəмиз

дејилсиниз», — деди. 12 Онларын ајагларыны јујуб, үст палтарыны

кејдикдəн сонра, јенə сүфрəјə отуруб онлара деди: «Мəним сизə нə

етдијими билирсинизми? 13 Сиз Мəнə "Мүəллим" вə "Рəбб"

дејирсиниз вə доғрусөјлəјирсиниз, она көрə ки, Мəн Ојам. 14 Мадам

ки, Мəн Рəбб вə Мүə.тлим олдуғум һалда ајагларынызы јудум, сиз

дə бир-биринизин ајагларыны јумаға борчлусунуз. 15 Чүнки Мəним

сизə етдијим кими сиз дə едəсиниз дејə, сизə бир нүмунə көстəрдим.

16 Сизə доғрусуну, доғрусуну дејирəм: Гул ағасындан үстүн

дејилдир; көндəрилəн дə ону көндəрəндəн үстүн дејил. 17 Əкəр бу

шејлəри билирсиниз вə онлара əмəл едирсинизсə, бəхтијарсыныз.

Јəһуданын хəјанəти

18 һамыныз үчүн сөјлəмирəм, Мəн кими сечмишəмсə, билирəм;

амма гој: "Мəнимлə чорəк јејəн мəнə хəјанəт етди" дејəн Јазы ичра

олсун. 19 Буну сизə индидəн, һəлə баш вермəдəн əввəл сөјлəјирəм

ки, олдуғу заман Мəним О олдуғума инанасыныз. 20 Сизə

доғрусуну, доғрусуну дејирəм: Мəним көндəрдијим кимсəни гəбул

едəн, Мəни гəбул едəр вə Мəни гəбул едəн, Мəни Көндəрəни гəбул

едəр.» 21 Иса бу шејлəри сөјлəдикдəн сонра, руһəн чох сыхылды вə

шəһадəт едиб деди: «Сизə доғрусуну, доғрусуну дејирəм: Сизлəрдəн

бири Мəни əлə верəчəкдир.» 22 Шакирдтəр, Онун кимин үчүн

сөјлəдијини билмəјəрəк бир — бири — лəринə бахырдылар. 23

Шакирдтəриндəн бири сүфрəдə Исанын синəсиндə узанмышды; Иса



ону хүсусəи севирди. 24 Шимон Петер һəмин шакирдə ишарə етди

ки, ким һагда сөјлəдијини сорушсун. 25 О да, Исанын синəсинə

јахын узанараг Она деди: «Ја Рəбб, кимдир?» 26 Иса чаваб верди:

«Чөрəк тикəсини батырыб кимə версəм, одур.» Тикəни батырыб

Шимонун оғлу Јəһуда Искарјота верди. 27 Чөрəктикəсини алдыгдан

сонра, шејтан онун ичинə кирди. Иса она деди: «Едəчəјини тез ет!»

28 Буну нə үчүн она сөјлəдијини отуранлардан һеч ким баша

дүшмəди. 29 Пул гутусу Јəһудада олдуғундан бə'зилəри сандылар

ки, Иса она: «Бајрам үчүн бизə лазым олан шејлəри сатын ал», јахуд

«Јохсуллара бир шеј вер», — дејир. 30 Јəһуда тикəни алан кими

дəрһал чөлə чыхды; вə кечə иди.

Бир-биршмзи севии

31 О чыхдыгдан сонра Иса деди: «Инди Инсан Оғлу иззəтлəнди вə

Аллаһ Онда иззəтлəнди. 32 Əкəр Аллаһ Онда иззəтлəндисə, Аллаһ

да Ону Өз Шəхсиндə иззəтлəндирəчəкдир вə тезликлə

иззəтлəндирəчəкдир. 33 Өвладларым! Бир аз мүддəт дə сизинлəјəм.

Мəни ахтарачагсыныз вə јəһуди идарəчилəрə: "Мəним кедəчəјим

јерə сиз кəлə билмəзсиниз", — дедијим кими, сизəдə индидејирəм.

34 Сизəбир-биринизи севəсиниз дејə јени бир əмр верирəм: сизи

севдијим кими сиз дə бир-биринизи севин. 35 Əкəр бир-биринизə

гаршы мəһəббəтиниз олса, бундан һəр кəс Мəним шакирдпəрим

олдуғунузу билəчəк.»

Петерин инкары əввəлчəдəн

билдирнлир 36 Шимон Петер Онад еди: «Ја Рəбб, һара кедирсəн?»

Иса чаваб верди: «Мəним кедəчəјим јерə инди ардымча кəлə

билмəзсəн, амма сонра кəлəчəксəн.» 37 Петер Она деди: «Ја Рəбб, нə

үчүн инди ардынча кəлə билмəрəм? Сəнин үчүн чанымы верəрəм.»

38 Иса она чаваб верди: «Мəним үчүн чанынымы верəчəксəн? Сəнə

доғрусуну, доғрусуну дејирəм: Хоруз банламаздан габаг сəн Мəни

үч дəфə инкар едəчəксəн.



Иса — Аллаһа кедəн јолдур

14:1 ҮРƏЈИНИЗ нараһат олмасын; Аллаһа иман един, Мəнə дə иман

един. 2 Атамын евиндə чох отаглар вардыр; елə олмасајды, сизə

дејəрдим. Чүнки сизə јер һазырламаға кедирəм. 3 Əкəр кедиб јер

һазырласам, тəкрар кəлиб сизи Өз јаныма кəтирəчəјəм ки, Мəн

һарадајамса, сиз дə орада оласыныз. 4 һараја кетдијими билирсиниз

вə јолу таныјырсыныз.» 5 Тома Она деди: «Ја Рəбб, һараја кетдијини

билмирик, јолу нечə билəрик?» 6 Иса она деди: «Јол, һəгигəт вə һəјат

Мəнəм; Мəним васитəчилијим олмаса, Атанын јанына һеч ким кəлə

билмəз. 7 Əкəр Мəни танысајдыныз, Атамы да таныјардыныз;

индидəн Ону таныјырсыныз вə көрүрсүнүз.» 8 Филип Она деди: «Ја

Рəбб, Атаны бизə көстəр вə бизим үчүн бу кифајəтдир.» 9 Иса она

деди: «Хејли вахтдыр сизинлəјəм, Мəни танымадынмы, Филип?

Мəни көрəн, Атаны көрмүш олур; сəн нечə: "Атаны бизə көстəр" —

дејə билəрсəн? 10 Иман етмирсəнми ки, Мəн Атадајам, Ата да

Мəндəдир? Мəн сизə сөјлəдијим сөзлəри Өзүмдəн сөјлəмирəм;

лакин Мəним дахилимдə дуран Ата Өз ишлəрини көрүр. 11 Мəнə

иман един ки, Мəн Атадајам, Ата да Мəндəдир; јохса, һеч олмазса, о

ишлəрə көрə Мəнə иман един. 12 Сизə доғрусуну, доғрусуну

дејирəм: Мəнə иман едəн, көрдүјүм ишлəри өзү дə көрəчəк.

Бунлардан даһа бөјүк шејлəр дə едəчəкдир; она көрə ки, Мəн

Атанынјанына кедирəм. 13 Мəним адымла һəр нə дилəјəрсинизсə,

ону едəчəјəм; та ки, Ата Оғулда иззəтлəнсин.

Мүгəддəс Руһ вə'ди

14 Əкəр Мəним адымла Мəндəн бир шеј дилəјəрсинизсə, ону

едəчəјəм. 15 Əкəр Мəни севирсинизсə, əмрлəрими јеринə јетирин. 16

Мəн дə Атадан хаһиш едəчəјəм ки, О, даим сизинлə бəрабəр олмаг

үзрə сизə башга бир Тəсəлливеричи версин. 17 Бу, һəгигəт Руһудур;

Ону дүнја гəбул едə билмəз, чүнки Ону көрмүр вə Ону танымыр; сиз

исə Ону таныјырсыныз, чүнки О сизин јанынызда дурур сизин



дахилиниздə олачагдыр. 18 Сизи јетим гојмарам; сизин јаныныза

кəлəчəјəм. 19 Бир аз мүддəт кечəчəк вə дүнја артыг Мəни

көрмəјəчəкдир, амма сиз Мəни көрəчəксиниз; Мəн јашадығым үчүн

сиз дə јашајачагсыныз. 20 О күн билəчəксиниз ки, Мəн Атамдајам,

сиз Мəндəсиниз вə Мəн сиздəјəм. 21 Ким əмрлəримə малик олуб

онлара риајəт едəрсə, Мəни севəн одур. Мəни севəн, Атам

тəрəфиндəн севилəчəкдир; Мəн дə ону севəчəјəм вə Өзүмү она

көстəрəчəјəм.» 22 Јəһуда (Искарјот јох) Она деди: «Ја Рəбб, нə олуб

ки, Өзүнү дүнјаја јох, бизə көстəрəчəксəн?» 23 Иса чаваб вериб она

деди: «Ким Мəни севəрсə, сөзүмə риајəт едəр; вə Атам ону севəр вə

Биз онун јанына кедиб онунла бəрабəр мəскəн саларыг. 24 Мəни

севмəјəн, сөзлəримə риајəт етмəз; вə ешитдијиниз сөз Мəним дејил,

Мəни көндəрəн Атанындыр. 25 Јанынызда оларкəн сизə бу шејлəри

сөјлəдим. 26 Амма Мəним адымла Атанын көндəрəчəји

Тəсəлливеричи, Мүгəддəс Руһ сизə һəр шеји өјрəдəчəк вə сизə

сөјлəдијим һəр шеји сизə хатырладачагдыр. 27 Аранызда сүлһ гојуб

кедирəм; сизə Өз сүлһүмү верирəм. Мəн сизə дүнјанын вердији кими

вермирəм. Үрəјиниз нараһат олмасын вə горхмасын. 28 Сизə:

"Сиздəн ајрылыб, тəкрар сизин јанвтвгаа кəлəчəјəм", — дедијими

ешитдиниз. Əкəр Мəни севсəјдиниз, Атанын јанына кедирəм

дедијим үчүн севинəрдиниз; чүнки Ата Мəндəн устундур. 29 Буну

сизə инди, баш вермəздəн əввəл сөјлəдим ки, баш верəндə иман

едəсиниз. 30 Артыг сизинлə чох данышмајачағам; чүнки бу

дүнјанын рəиси кəлир. Онун Мəнə һеч бир тə'сири јохдур. 31 Амма

дүнја билсин ки, Мəн Атаны севирəм вə Ата Мəнə нечə əмр

етмишсə, елə дə ичра едирəм. Галхын, бурадан кедəк.

Мејнə илə будаглар

15:1 МƏН һəгиги Мејнəјəм, Атам да Бағбандыр. 2 Мəндə олуб мејвə

вермəјəн һəр будағы Огопарыр; вə һəр мејвə верəни даһа чох версин

дејə будајыб тəмизлəјир. 3 Сизə сөјлəдијим сөз сајəсиндə, сиз артыг

тəмизсиниз. 4 Сиз Мəндə галын вə Мəн сиздə. Будаг мејнəдə



галмаса, өзлујүндə мəһсул верə билмəдији кими, сиз дə белəчə,

Мəндə галмасаныз, мəһсул верə билмəзсиниз. 5 Мəн Мејнəјəм, сиз

дə будагларсыныз; Мəндə галан вə дахилиндə галдығым кимсə чох

мəһсул верəр; чүнки Мəнсиз һеч бир шеј едə билмəзсиниз. 6 Ким

Мəндə галмазса, будаг кими чөлə атылар вə гурујар; вə бу чүр

будаглар јығылыб ода атылыр вə јандырылыр. 7 Əкəр Мəндə

галсаныз вəсөзлəрим сиздə галарса, нə истəјирсиниз дилəјин, сизə

верилəчəкдир. 8 Атам чох мəһсул вермəнизлə иззəтлəнир; белəликлə

Мəним шакирдтəрим олачагсыныз. 9 Атам Мəни севдији кими, Мəн

дə сизи севдим; Мəним мəһəббəтимдə галын. 10 Мəн Атамын

əмрлəрини јеринə јетириб Онун мəһəббəтиндə галырам. Əкəрсиздə

Мəним əмрлəримијеринə јетирсəниз, Мəним мəһəббəтимдə

галачагсыныз. 11 Севинчим сиздə галсын вə севинчиниз тамам

олсун дејə бу шејлəри сизə сөјлəдим. 12 Мəним əмрим будур:

Бирбиринизи Мəн сизи севдијим кими севин. 13 һеч кимдə, бир

нəфəрин достлары уғрунда чаныны вермəсиндəн даһа бөјүк

мəһəббəт јохдур. 14 Əкəр сизə əмр етдијим шејлəрə əмəл етсəниз,

Мəним достларымсыныз. 15 Артыг сизə гул демирəм; чүнки гул

ағасынын нə етдијини билмəз. Амма сизə дост дедим, чүнки

Атамдан ешитдијим бүтүн шејлəри сизə билдирдим. 16 Сиз Мəни

сечмəдиниз, Мəн исə сизи сечдим вə кедиб мəһсул верəсиниз вə

мəһсулунуз баги олсун дејə сизи тəјин етдим ки, Мəним адымла

Атадан һəр нə истəсəниз сизə версин. 17 Бир-биринизи севəсиниз

дејə бу шејлəри сизə əмр едирəм.

Дунјанын нифрəти

18 Əкəр дүнја сизə нифрəт едəрсə, билин ки, сиздəн əввəл Мəнə

нифрəт етмишдир. 19 Əкəр дүнјадан олсајдыныз, дүнја ондан оланы

севəрди. һалбуки дүнјадан дејилсиниз, Мəн сизи дүнјадан сечдим;

бунун үчүн дүнја сизə нифрəт едир. 20 Мəним сизə сөјлəдијим сөзү

хатырлајын: "Гул ағасындан үстүн дејилдир". Əкəр Мəни тə'гиб

етдилəрсə, сизи дə тəтиб едəчəклəр; əкəр Мəним сөзүмə риајəт



етдилəрсə, сизин дə сөзүнүзə риајəт едəчəклəр. 21 Амма бүтүн бу

шејлəри сизə Мəним адыма көрə едəчəклəр, чүнки Мəни Көндəрəни

танымырлар. 22 Əкəр Мəн кəлмəсəјдим вə онлары хəбəрдар

етмəсəјдим, күнаһлары олмазды; амма инди күнаһлары үчүн вəсилə

јохдур. 23 Мəнə нифрəт едəн, Атама да нифрəт едир. 24 Əкəр

башгасынын етмəдији ишлəри онларын арасында етмəсəјдим,

күнаһлары олмазды; амма инди һəм көрдүлəр, һəм Мəнə, һəм дə

Атама нифрəт етдилəр. 25 Амма онларын ганунларында јазылмыш

олан "Мəнə сəбəбсиз нифрəт етдилəр" сөзү јеринə јетсин дејə бу

олду. 26 Атадан сизə көндəрəчəјим Тəсəлливеричи, јə'ни Атадан

чыхан һəгигəт Руһу кəлдији заман Мəним үчүн шəһадəт едəчəкдир.

27 Сиз дə шəһадəт едəрсиниз, чүнки башланғычдан Мəнимлəсиниз.

16:1 ЈОЛДАН азмајасыныз дејə сизə бунлары сөјлəдим. 2 Сизи

синагоглардан говачаглар; һəтта елə саат кəлир ки, сизи өлдүрəн һəр

адам, Аллаһа хидмəт етдијини саначагдыр. 3 Вə бу шејлəри

едəчəклəр, чүнки нə Атаны, нə дə Мəни таныдылар. 4 Амма бу

шејлəри сизə сөјлəдим ки, сааты кəлəндə, бунлары сизə дедијими

хатырлајасыныз; башланғычдан сизə бу шејлəри сөјлəмəдим, чүнки

сизинлə бəрабəр идим.

Мүəддəс Руһун тə'сири

5 Инди исə Мəни Көндəрəнин јанына кедирəм; вə сиздəн һеч ким

Мəнə: "һараја кедирсəн?" — дејə сорушмур. 6 Амма сизə бу шејлəри

сөјлəдијим үчүн үрəјиниз кəдəр илə долду. 7 Бунунла бəрабəр, Мəн

сизə һəгигəти сөјлəјирəм; Мəним кетмəјим сизин үчүн хејирлидир;

чүнки мəн кетмəсəм, Тəсəлливеричи сизин јаныныза кəлмəз; амма

кедəрəмсə, Ону сизə көндəрəрəм. 8 О кəлдији заман дүнјанын күнаһ,

салеһлик вə һөкм барəсиндə сəһвлəрини ифша едəчəкдир: 9 Күнаһ

барəсиндə, чүнки Мəнə иман етмирлəр; 10 Салеһлик барəсиндə,

чүнки Атамын јанына кедирəм вə артыг Мəни көрмəјəчə ксин из; 11

Вə һөкм барəсиндə, чүнки бу дүнјанын рəиси мəһкум олунмушдур.



12 Сизəсојлəјəчəкдаһа чох сөзлəрим вар; амма инди бунлар сиздə

сығмаз. 13 О, јə'ни һəгигəт Руһу кəлдикдə, сизə һəр һəгигəтə јол

көстəрəчəк. Она көрə ки, Өз адындан сојлəмəјəчəкдир; амма һəр нə

ешидəрсə, сојлəјəчəк вə кəлəчəји сизə билдирəчəкдир. 14 О Мəни

иззəтлəндирəчəкдир, чүнки Мəним Өзүмдəн көтүрəчəк вə сизə

билдирəчəкдир. 15 Атанын һəр нəји варса, Мəнимдир; бунун үчүн:

"Мəним Өзүмдəн котүрəчəк вə сизə билдирəчəкдир", — дедим. 16

Аз мүддəтдəн сонра Мəни артыг көрмəјəчəксиниз; вə јенə бир аз

мүддəтдəн сонра Мəни көрəчəксиниз. Чүнки Мəн Атанын јанына

кедирəм.»

Кəдəриниз севинчə дөнəчəкдир

17 О вахт шакирдлəриндəн бə'зилəри бир-бирилəринə дедилəр: «Аз

мүддəтдəн сонра Мəни артыг көрмəјəчəксиниз; вə јенə бир аз

мүддəтдəн сонра Мəни көрəчəксиниз"; вə: "Чүнки Атамын јанына

кедирəм", — бизə сөјлəдији нə демəкдир?» 18 Буна көрə

дејирдилəр:« Бу: "Бир аз мүддəт...", — дедији нəдир? Нə сөјлəјирсə

билмирик.» 19 Иса Ондан сорушмаг истəдиклəрини баша дүшүб,

онлара деди: «"Аз мүддəтдəн сонра Мəни артыг көрмəјəчəксиниз вə

јенə бир аз мүддəтдəн сонра Мəни көрəчəксиниз", — дедијимими

бир-бириниздəн сорушурсунуз? 20 Сизə доғрусуну, доғрусуну

дејирəм: сиз ағлајыб, фəрјадедəчəксиниз, дүнја исə севинəчəкдир;

сиз кəдəрлəнəчəксиниз, амма кəдəриниз севинчə дөнəчəкдир. 21

Гадын доғуш вахты ағры чəкəр, чүнки сааты кəлмишдир; лакин

ушағы доғдугдан сонра, дүнјаја бир инсан доғмасы севинчи илə

артыг ағрыны унудар. 22 Буна көрə, инди кəдəриниз вар; амма сизи

јенə көрəчəјəм, үрəјиниз севинəчəкдир вə һеч ким севинчинизи

сиздəн алмајачагдыр. 23 Вə о күн Мəндəн һеч бир шеј

сорушмајачагсыныз. Сизə доғрусуну, доғрусуну дејирəм: Атадан

Мəним адымла һəр нə истəјəрсинизсə, ону сизə верəчəкдир. 24

Индијəдəк Мəним адымла һеч нə истəмəмисиниз; истəјин вə

аларсыныз ки, севинчиниз камил олсун. 25 Сизə бу шејлəри



мəсəллəрлə сөјлəдим; лакин елə саат кəлир ки, сизə артыг

мəсəллəрлə сөјлəмəјəчəјəм; сизə Атадан ачыгча бəһс едəчəјəм. 26 О

күн Мəним адымла дилəјəчəксиниз; вəсизин үчүн Атадан Мəн бир

шеј истəјəчəјəм, демирəм. 27 Чүнки Ата Өзү сизи севир, она көрə ки,

сиз Мəни севдиниз вə Атадан чыхыб кəлдијимə инандыныз. 28 Мəн

Атадан чыхыб дүнјаја кəлдим Јенəдүнјаны тəрк едиб Атанын јанына

кедирəм.» 29 Шакирдпəри дедилəр: «Будур, инди ачыгча сөјлəјирсəн

вə һеч бир мəсəлдəн истифадə етмирсəн. 30 Инди Сəнин һəр шеји

билдијини анладыг; вə кимсəнин Сəндəн сорушмасына еһтијачын

јохдур. Аллаһдан чыхыб кəлдијинə бунун үчүн иман едирик.» 31 Иса

онлара чаваб верди: «Инди иман едирсинизми? 32 Будур саат кəлир

вə артыг кəлди, һəр бириниз оз тəрəфинə дағылачаг вə Мəни тəнһа

бурахачагсыныз; амма тəнһа дејилəм, чүнки Ата Мəнимлəдир. 33

Мəндə сүлһүнүз олсун дејə сизə бу шејлəри сөјлəдим. Дүнјада

кəдəриниз олачагдыр; амма чəсур олун, Мəн дүнјаја галиб кəлдим.»

Иса гəрəфдарлары үчүн дуа едир

17:1 ИСА бу сөзлəри сөјлəдикдəн сонра, көзлəрини көјəгалдырыб

деди: «Еј Ата, саат кəлди; Өз Оғлуну иззəтлəндир ки, Оғлун да Сəни

иззəтлəндирсин. 2 Чүнки Сəн бүтүн инсанлар үзəриндə Она

һакимијјəт вердин ки, Сəнин Она тапшырдыгларынын һамысына

əбəди һəјат версин. 3 Əбəди һəјат о демəкдир ки, Сəни, ваһид һəгиги

Аллаһы вə көндəрдијин Иса Мəсиһи танысынлар. 4 Мəн Сəни јер

үзүндə иззəтлəндирдим; Сəнин Мəнə ичра етмəк үчүн тапшырдығын

иши јеринə јетирдим. 5 Еј Ата, дүнја јаранмаздан əввəл, Мəн

Сəнинлə бəрабəр икəн Мəндə олан һəмин иззəти инди Мəнə Өз

јанында вер. 6 Дүнјадан Мəнəвердијин адамлара Сəнин адыны

ачдым; Сəнин идилəр, онлары Мəнə вердин вə Сəнин сөзүнə риајəт

етдилəр. 7 Индибилирлəр ки, Мəнəвердијин һəр шеј Сəндəндир; 8

Чүнки Мəнəбилдирдијин сөзлəри онлара билдирдим вə онлар гəбул

етдилəр. Сəндəн чыхыб кəлдијими дə һəгигəтəн анладылар вə Мəни

Сəнин көндəрдијинə иман етдилəр. 9 Мəним онлар үчүн бир истəјим



вар. Бүтүн дүнја үчүн дејил, лакин Мəнə вердијин кимсəлəр үчүн

бир истəјим вар; она көрə ки, Сəниндирлəр. 10 Мəним олан һəр шеј

Сəниндир, Сəнинкилəр дə Мəнимдир; вə Мəн онларда иззəтлəндим.

11 Артыг дүнјада дејилəм, онлар исə дүнјададырлар вə Мəн Сəнин

јанына кəлирəм. Еј Мүгəддəс Ата, Мəнəвердијин кимсəлəри адынла

гору ки, Бизим кими бир олсунлар. 12 Дүнјада онларла бəрабəр

олдуғум заман, Мəн онлары адынла сахлајырдым. Мəнə вердијин

кимсəлəри горудум вə һəлак оғлундан башга, онлардан кимсəһəлак

олмады ки, Мүгəддəс Јазы јеринə јетсин. 13 Инди исə Сəнинјанына

кəлирəм; вə бу шејлəри дүнјада сөјлəјирəм ки, Мəним севинчим

онларда тамам олсун. 14 Мəн онлара Сəнин сөзүнү вердим, вə дүнја

онлара нифрəт ејлəди; чүнки Мəн дунјадан олмадығым кими, онлар

да дүнјадан дејиллəр. 15 Мəн хаһиш етмирəм ки, Сəн онлары

дүнјадан котүрəсəн. Хаһиш едирəм ки, онлары шəрдəн горујасан. 16

Мəндүнјадан олмадығым кими, онлар да дүнјадан дејиллəр. 17

Онлары һəгигəтинлə мүгəддəс ејлə; Сəнин сөзүн һəгигəтдир. 18 Сəн

Мəни дүнјаја көндəрдијин кими, Мəн дə онлары дүнјаја көндəрдим.

19 Вə Мəн өзүмү онларын уғрунда нəср едирəм ки, онлар да

һəгигəтлə мүгəддəс едилсинлəр. 20 Јалныз онлар үчүн дејил,

онларын сөзү илə Мəнə иман едəчəк оланлар үчүн дə хаһиш едирəм

ки, 21 һамысы бир олсун; нечə ки, еј Ата, Сəн Мəндəсəн вə Мəн дə

Сəндəјəм, онлар да Биздə бир олсунлар ки, Мəни Сəн көндəрдијинə

дүнјаиман етсин. 22 Мəнə вердијин иззəти дə Мəн онлара вердим ки,

Биз бир олдуғумуз кими онлар да бир олсунлар. 23 Мəн онларда вə

Сəн Мəндə олмагла тамамилə бир олсунлар вə гој дүнја Мəни Сəн

көндəрдијини вə Мəни севдијин кими онлары да севдијини билсин.

24 Еј Ата, истəјирəм ки, Мəнə вердијин кимсəлəр дə Мəним олдуғум

јердə Мəнимлə бəрабəр олсунлар вə Мəним иззəтими, Мəнə

вердијин иззəти көрсүнлəр; чүнки дүнја јаранмаздан əввəл Мəни

севдин. 25 Еј адил Ата, дүнја Сəни танымады, Мəн исə Сəни

таныдым; бунлар да Мəни Сəн көндəрдијини билдилəр. 26 Мəнə

олан мəһəббəтин онларда олсун, Мəн дə онларда олум дејə, Сəнин

адыны онлара билдирдим вə билдирəчəјəм.»



Иса тутулур

18:1 ИСА бу шејлəри сөјлəдикдəн сонра шакирдтəри илə чолə

чыхыб Кидрон дəрəсинин о тајына кечди. Орада бир бағ вар иди,

Өзү вə шакирдтəри ораја кирдилəр. 2 Ону əлə верəн Јəһуда да о јери

таныјырды; чүнки Иса тез-тез шакирдтəри илə орада јығышырды. 3

Белəликлə, Јəһуда, əскəр бөлмəсини вə баш каһинлəрдəн вə

фəрисејлəрдəн мүһафизлəр алыб фəнəрлəр, мəш'əллəр вəсилаһларла

ораја кəлди. 4 Иса башына кəлəчəк бүтүн ишлəри билəрəк габаға

чыхыб онлара; «Кими ахтарырсыныз?» — деди. 5 Она чаваб

вердилəр: «Назаретли Исаны.» Исаонлара: «Мəнəм», — деди. Ону

əлə верəн Јəһуда да онларла бəрабəр дурмушду. 6 Онлара: «Мəнəм»,

— дедији заман, онлар кери чəкилиб јерəјыхылдылар. 7 Јенə дə

онлардан: «Кими ахтарырсыныз?» сорушдугда, онлар дедилəр:

«Назаретли Исаны.» 8 Исачаваб верди: «Сизəдедим ки. Мəнəм; əкəр

Мəни ахтарырсынызса, бунлары бурахын кетсинлəр.» 9 Онун

дедији: «Мəн Сəнин Мəнə вердијин кимсəлəрдəн һеч бирини гејб

етмəдим» сөзү јеринə јетсин дејə белə олду. 10 Шимон Петерин

гылынчы вар иди; ону чыхарыб, баш каһинин гулуну вуруб сағ

гулағыны салды. О гулун ады Малик иди. 11 О вахт Иса Петерə

деди: «Гылынчыны гынына гој! Атанын Мəнə вердији касаны

ичмəјимми?» 12 Белəчəəскəр бөлмəси, минбашы вə јəһудилəрин

мүһафизлəри Исаны тутуб бағладылар, 13 Вə Ону əввəл һананын

јанына апардылар, чүнки о, һəмин ил баш каһин олан Гајафанын

гајнатасы иди. 14 Халг јолунда бир адамын өлмəси хејирлидир,

дејəјəһудилəрə өјүдверəн Гајафа иди.

Петерин илк инкары

15 Шимон Петер вə башга бир шакирд Исанын ардынча кедирди. Бу

шакирди баш каһин таныјырды вə о, Исаилə бəрабəр баш каһинин

һəјəтинə кирди. 16 Петер исə бајырда гапынын јанында дурмушду. О

вахт баш каһинин таныдығы о шакирд чыхыб гапычы гыза бир сөз



деди вə Петери ичəри кəтирди. 17 Гапычы гыз буанда Петерə деди:

«Јохса сəндəми бу Адамын шакирдлəриндəнсəн?» О да: «Јох,

дејилəм», — деди. 18 Бу арада гуллар вə мүһафизлəр, сојуг олдуғуна

көрə, очаг галајыб, əтрафында дуруб, исинирдилəр; Петер дə

онларла бəрабəр дуруб исинирди.

Баш каһинин исгингаы

19 О вахт баш каһин Исадан шакирдтəри вə тə'лими һагда сорушду.

20 Иса она чаваб верди:« Мəн алəмə ачыг сөјлəдим; Мəнјəһудилəрин

даим топлашдыглары синагогларда вə мə'бəддə тə'лим верирдим; вə

кизли һеч бир шеј сөјлəмирдим. 21 Нə үчүн Мəндəн сорушурсан?

Онлара нə сөјлəдијими ешидəнлəрдəн соруш; будур, онлар Мəним

сөјлəдијим шејлəри билирлəр.» 22 О бу сөзлəри сөјлəдикдəн сонра,

орада дуран мүһафизлəрдəн бири: «Баш каһинə белəми чаваб

верирсəн?» — дејəрəк Исанын үзүнə бир шиллə вурду. 23 Иса она

чаваб верди: «Əкəр пис сөз дедимсə, пис олдуғуну сүбута јетир; əкəр

доғру дедимсə, нə үчүн мəни вурурсан?» 24 Вə һанан Ону голлары

бағлы баш каһин Гајафанын јанына көндəрди.

Петерин икинчи вə үчүнчү инкары

25 Шимон Петер һəјəтдə дуруб исинирди. Она дедилəр: «Јохса

сəндəми Онун шакирдтəриндəнсəн?» О, инкар едиб: «Дејилəм», —

деди. 26 Петер тəрəфиндəн вурулуб гулағы кəсилмиш адамын

гоһумларындан вəбаш каһинин нөкəрлəриндəн олан бири: «Сəни

бағда Онунла көрмəдимми?» — деди. 27 Петер јенə инкар етди; вə

һəмин вахт хоруз банлады.

Иса ромалы вали Пилатын өнүндə

28 Јəһуди идарəчилəр Гајафанын јанындан Исаны Преториума

апардылар. Сəһəр еркəн иди; өзлəри исə Преториума кирмəдилəр,

јохса напак сајылыб, пасха јемəјини јејə билмəздилəр. 29 Пилат



чөлə, онларын јанына чыхыб деди: «Бу Адамдан нə шикајəтиниз

вар?» 30 Ҹаваб вериб онадедилəр: «Əкəр бу Адам чани олмасајды,

Ону сəнə тəслим етмəздик.» 31 Пилат онлара деди: «Ону сиз

көтүрүн вə ганунунуза көрə мүһакимə един.» Јəһуди идарəчилəр

Пилата дедилəр: «Бизим һеч кими өлүмə мəһкум етмəјə

ихтијарымыз јохдур.» 32 Исанын нə чур өлүмлə олəчəјинə ишарə

едəрəк, сөјлəдији сөз јеринə јетсиндејə белəдедилəр. 33 Пилат јенə

Преториума кириб Исаны чағырды вə Она деди: «Сəн Јəһудилəрин

һөкмдарысанмы?» 34 Иса чаваб вериб деди: «Сəн буну өзүндəнми

сөјлəјирсəн, јохса башгаларымы Мəндəн сəнə бəһс етдилəр?» 35

Пилат чаваб верди: «Мəкəр мəн јəһудијəм? Сəни оз халгын вə баш

каһинлəр мəнə тəслим етдилəр. Нə етмисəн?» 36 Иса чаваб верди:

«Мəним Сəлтəнəтим бу дунјадан дејилдир; əкəр Мəним Сəлтəнəтим

бу дүнјадан олсајды, нокəрлəрим чəһдедəрдилəр ки, Мəн јəһуди

идарəчилəрə тəслим едилмəјим; лакин инди Мəним Сəлтəнəтим

бурадан дејилдир.» 37 Пилат Она деди: «Демəк Сəн һокмдарсан?»

Иса чаваб верди: «Доғру дејирсəн: Мəн һөкмдарам. Мəн бунун үчүн

доғулмушам вə бунун үчүн дүнјаја кəлмишəм ки, һəгигəтə шəһадəт

едим. һəгигəт тəрəфдары олан һəр кəс Мəним сəсими ешидир.» 38

Пилат Она: «һəгигəт нəдир?» деди. Буну дедикдəн сонра, тəкрар

ешијə, јəһудилəрин ја нына чыхыб деди: «Мəн Онда һеч бир күнаһ

тапмырам! 39 Ахы сиздə белə бир адəт вар ки, пасхада сизə бир

адамы һəбсханадан азад едим; инди Јəһудилəрин һөкмдарыны сизə

азад етмəјими истəјирсинизми?» 40 О вахт јенə бағырыб дедилəр:

«Бу Адамы јох, Бараббаны!» Барабба исə гулдур иди.

Иса өлүмə мəһкум едилир

19:1 О ВАХТ Пилат Исаны көтүрүб гамчылатды. 2 Əскəрлəр дə

тиканлардан биртач һөрүб Онун башына гојдулар вə Она мор хəлəт

кејдирдилəр. 3 Онун јанына кəлиб дејирдилəр: «Салам, еј

Јəһудилəрин һөкмдары!» Вə Онун үзүнə шиллə вурурдулар. 4 Пилат

јенəчөлə чыхыб, јəһудилəрə деди: «Будур, Ону сизин јаныныза



кəтирирəм ки, Онда һеч бир күнаһ тапмадығымы билəсиниз.» 5 О

заман Иса, башында тикандан тач вə əјниндə мор хəлəт, чолə чыхды.

Пилат онлара деди:« Будур о Адам!» 6 Баш каһинлəр вə мүһафизлəр

Ону көрдүкдə бағырыб: «Чармыха чəк! Чармыха чəк!» — дедилəр.

Пилат онлара деди: «Ону сиз көтүрүб чармыха чəкин, чүнки мəн

Онда бир күнаһ тапмырам.» 7 Јəһуди идарəчилəр она чаваб

вердилəр: «Бизим бир ганунумуз вардыр; ганунумуза көрə О

өлмəлидир, чүнки Өз үнүн Аллаһын Оғлу олдуғуну иддиа едир.» 8

Пилат бу сөзү ешитдији заман даһа чох горхду; 9 Јенə Преториума

кириб Исаја деди: «Сəн һарадансан?» Иса исə она чаваб вермəди. 10

Пилат Она деди: «Мəнə бир шеј демирсəнми? Билмирсəн ки, Сəни

бурахмаға да, чармыха чəкмəјə дə сəлаһијјəтим вардыр?» 11 Иса она

чаваб верди: «Əкəр сəнə јухарыдан верилмəсəјди, Мəним үзəримдə

сəнин һеч бир сəлаһијјəтин олмазды. Бунун үчүн, Мəни сəнин əлинə

верəнин күнаһы даһа бөјүкдүр.» 12 Бундан сонра Пилат Ону

бурахмаға чалышырды, лакин јəһудилəр бағырыб дејирдилəр: «Əкəр

Буну бурахсан, гејсəрин досту дејилсəн; ким өзүнүн һөкмдар

олдуғуну иддиаедирсə, гејсəрə гаршы чыхмыш олур.» 13 Пилат бу

сөзлəри ешитдикдə, Исаны ешијə кəтирди вə Даш Дөшəмə —

ибраничə Габата — дејилəн јердə, һөкм күрсүсүнə отурду. 14

Пасханын һазырлыг күнү иди; алтынчы саата јахын иди. Вə Пилат

јəһудилəрə: «Будур һөкмдарыныз!» — деди. 15 Амма онлар: «Көтүр,

көтүр, Ону чармыха чəк!» — дејə бағырдылар. Пилат онлара деди:

«һокмдарынызы чармыхамы чəким?» Баш каһинлəр чаваб вердилəр:

«Гејсəрдəн башга һөкмдарымыз јохдур.» 16 О заман Пилат Исаны

чармыха чəкмəк үчүн онлара тəслим етди. Əскəрлəрда Ону көтүрүб

апардылар.

Иса чармыха чəкилир

17 О вахт Иса Өз чармыхыны дашыјараг чөлə чыхыб, ибраничə

Голгота адланан, Кəллə јери дејилəн јерə чатды. 18 Ону вə Онунла

бəрабəр ики нəфəри орада чармыха чəкдилəр. Онлардан бири



Исанын бир тəрəфиндə, дикəри исə о бири тəрəфиндə иди, Иса исə

ортада. 19 Пилат бир тахта јазыб ону чармых үзəринə асдырды.

Орада белə јазылмышды: "Назаретли Иса, Јəһудилəрин һөкмдары."

20 Јəһудилəрдəн бир чоху бу тахтаны охуду, чүнки Исанын чармыха

чəкилдији јер шəһəрə јахын иди; о тахта ибраничə, јунанча вə

латынча јазылмышды. 21 Буна көрə јəһуди баш каһинлəри Пилата

дедилəр: «"Јəһудилəрин һөкмдары" јох, "Бу Адам Јəһудилəрин

һөкмдарыјам деди", — јаз.» 22 Пилат чаваб верди: «Нə јаздымса,

јаздым.» 23 Əскəрлəр Исаны чармыха чəкдиклəри вахт, Онун

палтарларыны көтүрүб һəр əскəр үчүн бир пај олараг дорд јерə

бөлдүлəр. Көјнəјини дə көт үрдүлəр. Көјнəк тикишсиз, башдан баша

тохума иди. 24 Онлар да бир-бирилəринə дедилəр: «Буну чырмајаг,

кимин олсун дејə пүшк атаг.» Мүгəддəс Јазыдакы «Палтарларымы

араларында пајладылар, кејимим үчүн пүшк атдылар» сөзү јеринə

јетсин дејə əскəрлəр бунлары етдилəр. 25 Исанын чармыхы јанында

анасы вə анасынын бачысы, Клопанын арвады Мəрјəм вə Мəчдəлли

Мəрјəм дурмушдулар. 26 Иса, анасыны вə онун јанында севдији

шакирдин дурдуғуну көрдүкдə анасына деди: «Гадын, будур оғлун!»

27 Ондан сонра шакирдə деди: « Будур анан!» Осаат дан сонра

шакирд ону оз евинə апарды.

Исанын өлүмү

28 Бундан сонра, Иса артыг һəр шејин инди тамам олдуғуну

билəрəк, Мүгəддəс Јазынын јеринə јетмəси үчүн: «Сусадым», —

деди. 29 Орадатурш шəраб долу бир габ гојулмушду; турш шəраб

илə бир сүнкəр долдуруб, ону бир зуфа будағына тахыб, Онун

додагларына јахынлашдырдылар. 30 Иса шəрабы даддыгда: «Тамам

олду», — деди; вə башыны əјиб чаныны тапшырды. 31 Инди

һазырлыг күнү олдуғундан, чəсəдлəр шəнбə күнү чармыхда

галмасын дејə (чүнки о шəнбə күнү бөјүк бајрам иди), јəһуди

идарəчилəр чармыха чəкилəнлəрин балдырларынын гырылмасыны

вə чəсəдлəринин галдырылмасыны Пилатдан хаһиш етдилəр. 32 О



вахт əскəрлəр кəлиб биринчинин вə онунла бəрабəр чармыха

чəкилмиш олан о бирисинин балдырларыны гырдылар. 33 Исаја

чатдыгда исə, Онун артыг өлмүш олдуғуну көрүб, балдырларыны

гырмадылар. 34 Лакин əскəрлəрдəн бири Онун бөјрүнү низə илə

дешди; вə о анда орадан ган вə су ахды. 35 Буну көрəн шəһадəтетди

вə онун шəһадəти доғрудур; иман едəсиниз дејə озү һəгигəти

сојлəдијини билир. 36 Чүнки бу һадисəлəр: «Онун һеч бир сүмүјү

сынмајачагдыр», — дејəн Мугəддəс Јазы јеринə јетсин дејə баш

верди. 37 Вə јенə башга бир јердə Јазы: «Бəдəнини дешдиклəри

Адама бахачаглар», — дејир.

Исаиын көмүлмəси

38 Бу һадисəлəрдəн сонра, Исанын шакирди олуб, јəһуди

идарəчилəрин горхусундан өзүнү кизлəдəн ариматејалы Јусиф,

Исанын чəсəдини чыхартмаг үчүн Пилатдан хаһиш етди вə Пилат

изин верди. О да кəлиб Исанын чəсəдини чыхартды. 39 Вахты илə

Исанын јанына кечə икəн кəлəн Накдимон да кəлиб, отуз литрə

гəдəр гарышыг мирра вəəзвај кəтирди. 40 О вахт Исанын чəсəдини

көтүрүб јəһудилəрин дəфн адəти үзрə əтирлəрлə бəрабəр кəтан

парчалара сарыдылар. 41 Чармыха чəкилдији јердə бир бағ вə бағда

һəлə ичинə һеч кимсə гојулмамыш тəзə бир гəбир вар иди. 42

Јəһудилəрин һазырлыг күнү олдуғундан Исаны ораја гојдулар,

чүнки гəбир јахында иди.

Исанын дирилмəси

20:1 ҺƏФТƏНИН илк күнү. һəлə гаранлыг икəн, Мəчдəлли Мəрјəм

гəбрин јанына еркəн кəлди; дашы гəбрин ағзындан галдырылмыш

көрдү. 2 О вахт гачыб Шимон Петерин вə Исанын севдији о бири

шакирдин јанына кəлди вə онлара деди: «Рəбби гəбирдəн

апармышлар вə һараја гојубларса билмирик.» 3 Петер илə о бири

шакирд чөлə чыхыб гəбрə доғру кетдилəр. 4 Икиси бирликдə

гачырдылар; амма о бири шакирд Петердəн даһа ити гачды вə гəбрə



биринчи чатды. 5 Əјилəрəк ичəри бахыб кəтан парчаларын јердə

олдуғуну көрдү, лакин ичəри кирмəди. 6 О вахт онун ардынча

Шимон Петер дə кəлиб гəбрə кирди вə јердə кəтан парчалары 7 Вə

əввəлчə Исанын башында олан мəндили көрдү. Мəндил кəтан

парчаларла дејил, ајры бир јердə бүкүлмүш дурурду. 8 Гəбрə

биринчи кəлəн о бири шакирд дə о заман кириб оланлары көрдү вə

иман етди. 9 Чүнки Исанын өлүлəрдəн дирилмəсинин вачиб

олдуғуһагда олан Мүгəддəс Јазыны һəлə анламамышдылар.

Иса Мəчдəлли Мəрјəмə көрүнүр

10 Белəликлə шакирдтəр јенə евлəринə гајытдылар. 11 Мəрјəм исə

ағлајараг, гəбрин јанында дурмушду. Ағларкəн əјилиб гəбрин ичинə

бахды, 12 Вə ики мəлəк көрдү. Онлар ағ палтар кејмишдилəр вə

бири Исанын чəсəди олан јерин башында, дикəри дə ајағында

отурмушду. 13 Вə онлар она дедилəр: «Гадын, нə үчүн ағлајырсан?»

О да онлара деди: «Рəббими апарыблар вə Ону һараја гојдугларыны

билмирəм.» 14 Буну дедикдəн сонра, архаја дөнүб Исаны орада

дуран көрдү; вə Онун Иса олдуғуну билмирди. 15 Иса она деди:

«Гадын, нə үчүн ағлајырсан?» Мəрјəм дə Ону бағбан саныб Она

деди: «Ҹəнаб, əкəр Ону сəн апардынса, һараја гојдуғуну мəнə сојлə,

мəн дə Ону котүрүм.» 16 Иса она: «Мəрјəм!» — деди. О да дөнүб

Она ибраничə: «Раббуни!» — деди. Бу да "Мүəллим" демəкдир. 17

Иса она деди: «Мəнə тохунма; чүнки Мəн һəлə Атамын јанына

галхмамышам; амма гардашларымын јанына кет вə онлара сөјлə:

Мəним Атамын вə сизин Атанызын, Мəним Аллаһымын вə сизин

Аллаһынызын јанына галхырам.» 18 Мəчдəлли Мəрјəм кедиб,

шакирдтəрə Рəбби көрдујүнү вə Рəббин она бунлары сојлəдијини

билдирди.

Иса шакирдлəрииə көрүнүр

19 О күн, һəфтəнин илк күнү ахшам чағы јəһудилəрин горхусундан

шакирдтəрин топлашдыглары јерин гапылары бағлы икəн, Иса



кəлди вə ортада дуруб онлара: «Сизə салам!» деди. 20 Вəбуну

сојлəјиб онлара əллəрини вə бојрүнү костəрди. Шакирдтəр дə Рəбби

көрүб севиндилəр. 21 Иса јенə онлара деди: «Сизə салам! Ата Мəни

көндəрдији кими, Мəн дə сизи көндəрирəм.» 22 Буну дедији заман,

онлара үфүрдү вə: «Мүгəддəс Руһу гəбул един», — деди. 23

«Кимлəрин күнаһларыны бағышласаныз, бағышланмыш олурлар,

кимлəрин күнаһларыны бағышламасаныз, бағышланмамыш

галырлар.»

Иса Томаја көрүнур

24 Лакин Оникилəрдəн бири, киз дејилəн Тома, Иса кəлдији вахт

онларла бəрабəр дејилди. 25 О бири шакирдтəр она: «Рəбби көрдүк»,

— дедилəр. О исə онлара деди: «Əкəр Онун əллəриндə мыхлардан

галан јаралары көрмəсəм вə мыхларын јеринə бармағымы гојмасам,

бөјрүнə дə əлими салмасам, инанмарам.» 26 Сəккиз күн сонра,

Исанын шакирдлəријенə отагда идилəр.Томада онларла иди.

Гапылар бағлы икəн, Иса кəлиб ортада дурду вə: «Сизə салам!» —

деди. 27 Ондан сонра Томаја деди: «Бармағыны бураја кəтир вə

əллəримə бах; əлини дə кəтир, бојрүмə гој; вə имансыз олма, иманлы

ол!» 28 Тома чаваб вериб Она: «Рəббим вə Аллаһым!» — деди. 29

Иса она деди: «Мəни көрдујүн үчүн иман етдин; көрмəдəн иман

едəнлəр бəхтијардырлар!» 30 Иса өз шакирдлəри гаршысында бир

чох башга мо'чүзəлəр дə костəрди ки, бу китаба јазылмамышдыр. 31

Амма Исанын, Аллаһын Оғлу Мəсиһ олдуғуна иман едəсиниз вə

иман етмəклə Онун ады илə сиздə һəјат олсун дејə, бунлар

јазылмышдыр.

Иса көл кəнарында

21:1 БУ һадисəлəрдəн сонра Иса, Тиберија көлү кəнарында јенə

шакирдлəрə көрүндү. Вə белə көрүндү: 2 Шимон Петер, киз

адлананТома, Галилејанын Гана кəндиндəн олан Натанел, Зеведејин

оғуллары вə Исанын шакирдлəриндəн даһа икиси бир јердə идилəр.



3 Шимон Петер онлара: «Балыг овуна кедирəм», — деди. Она: «Биз

дə сəнинлə кедирик», — дедилəр. Чөлə чыхыб гајыға миндилəр;

амма о кечə бир шеј тутмадылар. 4 Артыг күн доғаркəн, Иса саһилдə

дурмушду; лакин шакирдлəр Онун Иса олдуғуну билмəдилəр. 5 Иса

онлара деди: «Өвладларым! Јемəјə бир шејиниз вармы?» Она:

«Хејр», — дејə чаваб вердилəр. 6 О да онлара деди: «Тору гајығын

сағ тəрəфинə атын, тапарсыныз.» Елəчə дə атдылар вə балыгларын

чохлуғундан артыг тору чəкə билмирдилəр. 7 О вахт Исанын

севдији шакирд, Петерə: «Бу Рəббдир!» — деди. Шимон Петер, Рəбб

олдуғуну ешитдикдə, үст палтарына сарыныб (чүнки сојунмушду),

колə атылды. 8 О бири шакирдлəр исə балыг торуну чəкəрəк гајыгла

кəлдилəр, она көрə ки, саһилдəн узаг дејилди, анчаг ики јүз аршын

мəсафəдə идилəр. 9 Гуруја чыхдыглары заман, орада галанмыш

тонгалы вə үзəринə гојулмуш балығы вə чорəји көрдүлəр. 10 Иса

онлара деди: «Инди тутдуғунуз балыглары кəтирин.» 11 Шимон

Петер гајыға минди вə јүз əлли үч бојүк балыгла долу тору гуруја

чəкди; вə бу гəдəр олдуғу һалда тор јыртылмады. 12 Иса онлара

деди: «Кəлин сəһəр јемəјини јејин.» Шакирдлəрдəн һеч бири Ондан:

«Сəн кимсəн?» — дејə сорушмаға чəсарəт етмирди; чүнки Рəбб

олдуғуну билирдилəр. 13 Иса кəлиб чорəји көтүрдү, онлара верди;

белəчə балығы да верди. 14 Иса олүлəрдəн дирилдикдəн сонра инди

бу үчүнчү дəфə иди ки, шакирдлəринə көрүнүрдү.

Иса илə Петер

15 Сəһəр јемəјини јејəндə исə Иса, Шимон Петерə деди: «Јунис оғлу

Шимон, Мəни бунлардан чох севирсəнми?» Петер Онадеди: «Бəли,

ја Рəбб, Сəни севдијими билирсəн.» Иса она деди: «Гузуларымы

отар.» 16 Икинчи дəфə јенə она: «Еј Јунис оғлу Шимон, Мəни

севирсəнми?» — деди. Петер Она деди: «Бəли, ја Рəбб, Сəни

севдијими билирсəн.» Иса она: «Гојунларымы отар», — деди. 17

Үчүнчү дəфə она деди: «Еј Јунис оғлу Шимон, Мəни севирсəнми?»

Петер үчүнчү дəфə ондан: «Мəни севирсəнми?» — сорушдуғуна



кəдəрлəнди вə Она деди: «Ја Рəбб, Сəн һəр шеји билирсəн; Сəни

севдијими билирсəн.» Иса она деди: «Гојунларымы отар. 18 Сəнə

доғрусуну, доғрусуну дејирəм: Кəнч икəн белини озүн сарыјыб,

истəдијин јерə кедəрдин; гочалдыгда исə əллəрини узадачагсан вə

бир башгасы сəнин белини сарыјыб, истəмəдијин јерə апарачагдыр.»

19 Буну нə чүр өлүмлə Аллаһы иззəтлəндирəчəјинə ишарə етмəк

үчүн сојлəди. Буну сојлəдикдəн сонра она: «Мəним ардымча кəл», —

деди. 20 Петер дə архаја донүб Исанын севдији шакирди ардынча

кəлəн көрдү, о шакирд ки, ахшам јемəји вахты Исанын синəсинə

јахын узаныб: «Ја Рəбб, Сəни əлə верəчəк кимдир?» — демишди. 21

Петер буну көрүб Исаја деди: «Ја Рəбб, бəс бу нə олачаг?» 22 Иса

она деди: «Əкəр Мəн кəлинчəјə гəдəр онун сағ галмасыны

истəјирəмсə, бундан сəнə нə? Сəн Мəним ардымча кəл.» 23 Белəчə:

«О шакирд олмəјəчəкдир» сөзү гардашлар арасында јајылды. Иса

исə она: «Өлмəјəчəкдир», — демəмишди, анчаг: «Əкəр Мəн

кəлинчəјə гəдəр онун сағ галмасыны истəјирəмсə, бундан сəнə нə?»

— демишди. 24 Бу шејлəрин шаһиди олан вə бунлары јазан шакирд

одур; вə билирик ки, онун шаһидлији доғрудур. 25 Исанын етдији

башга чох шејлəр һəлə вардыр вə əкəр бирəр-бирəр јазылмыш

олсалар, санырам ки, јазылан китаблар дүнјаја белə сығмазды.

Амин.


